JOB

2 3 4 5 6 7 8 9 10 11 12 13 14 15 16 17 18 19
20 21 22 23 24 25 26 27 28 29 30 31 32 33 34 35 36 37 38
39 40 41 42

ISI'1

Otu nwoke di n'ala Uz, Job bu aha-ya; nwoke ahu zuru oke, zi kwa ezi, 0 natu kwa egwu
Chineke, nési kwa n'ihe 0jo wezuga onwe-ya.

2 Ewe muara ya umu-ndikom asa na umu-ndinyom ato.

3 lhe-nnweta-ya di nnil ewu na aturu iri-na-asa na ogu iri, na nn camel asa na ogu iri, na
nnu ehi abua na ogu iri ejikorg abua abua, na nnu nne-inyinya-ibu na ogu ise, na ndi-oru
bara uba nke-uku; nwoke ahu we di uku kari umu lru-anyanwu nile.

4 Ma umu-ya ndikom jere me onunu-manya-vine n'ulo nwoke o bula nime ha n'ubochi-ya;
ha zi-kwa-ra kpo umu-nne-ha ndinyom ato iso ha rie ihe nu kwa ihe-onunu.

5 O rue, mbe ubochi nile nke onunu-manya-vine-ha gasiri buruburu, na Job ziri do ha nso,
o we bilie n'isi-ututu, sure aja-nsure-oku, dika onu-ogugu ha nile si di: n'ihi na Job siri,
Eleghi anya umum ndikom emehiweo, bakuta kwa Chineke azu n'obi-ha. Otu a ka Job
néme ubochi nile.

6 Ubochi we di na umu Chineke biara iguzo onwe-ha n'iru Jehova, Setan we bia kwa n'etiti
ha.

7 Jehova we si Setan Ole ebe i si bia? Setan we za Jehova, si, Site n'igaghari n'uwa, na
site n'ijeghari nime ya.

8 Jehova we si Setan | tukwasiwo obi-gi n'aru orim, b Job? na o dighi onye di ka ya
n'uwa, 0 bu nwoke zuru oke, zi kwa ezi, nke natu egwu Chineke, nési kwa n'ihe 9jo
wezuga onwe-ya.

9 Setan we za Jehova, si, O bu n'efu ka Job natu egwu Chineke?

10 O bughi Gi onwe-gi baworo ya, ba-kwa-ra ulo-ya, ba-kwa-ra ihe nile o nwere, ogige
buruburu? | goziwo olu aka-ya abua, ihe-nnweta-ya abasawo kwa n'ala.

I Ma otu o di, biko setipu aka-Gi, metu ihe nile o nwere, o0 ghaghi kwa ibakuta Gi azu n'iru
Gi.

12 Jehova we si Setan Le, ihe nile o nwere di n'aka-gi; nani esetila aka-gi metu aru-ya.
Setan we si n'iru Jehova pua.

13 O rue, n'otli ubochi, mbe umu-ya ndikom na umu-ya ndinyom néri ihe nanu kwa
manya-vine n'ulo nwa-nne-ha, bl okpara,

14 na onye-ozi biakutere Job, si, Igwe ehi nado ihe eji gwu ala-ubi, igwé nne-inyinya-ibu
nata nri n'akuku ha:

15 ndi Sheba we dakwasi ha, chiri ha; 0zo kwa, ha ewerewo onu mma-agha tibue ndi



néjere gi 0zi; ndni mu onwem we bapu, nanim, igosi gi.

16 Mbe onye a no nékwu, onye 0z0 bia-kwa-ra, si, Oku nke Chineke esiwo n'elu-igwe da,
rechapu igwe ewu na aturu, na ndi néjere gi ozi, ripia ha; nani mu onwem we bapu,
nanim, igosi gi.

17 Mbe onye a no neékwu, onye 0z0 bia-kwa-ra, si, Ndi Kaldea doro usu ato, made imegide
camel, chiri ha, 0zo kwa, ha were onu mma-agha tibue ndi néjere gi ozi; nani mu onwem
we bapu, nanim, igosi gi.

18 Mbe onye a no nékwu, onye 0z0 bia-kwa-ra, si, Umu-gi ndikom na umu-gi ndinyom néri
ihe nanu kwa manya-vine n'ulo nwa-nne-ha, bl okpara:

19 ma, le, oké ifufe siri n'ofé ozara bia, tie nkuku ano nke ulo ahu, o we dakwasi umu-
okorobia ahu, ha we nwua; nani mu onwem we bapu, nanim, igosi gi.

20 Job we bilie, dowa uwe-nwuda-ya; kopu isi-ya, da n'ala, kpo isi ala;

21 o si, Oto ka m'bara si n'afo nnem puta, oto ka m'gaba kwa laghachi n'ebe ahu: Jehova
nyere, Jehova anarawo kwa; ka aha Jehova buru ihe agoziri agozi.

22 N'ihe a nile Job emehieghi, o sighi kwa na Chineke mere ihe-nzuzu.

ISI 2

Ubochi we di na umu Chineke biara iguzo onwe-ha n'iru Jehova, Setan we bia kwa n'etiti
ha iguzo onwe-ya n'iru Jehova.

2 Jehova we si Setan, Ole ebe i si bia? Setan we za Jehova, si, Site n'igaghari n'uwa, na
site n'ijeghari nime ya.

3 Jehova we si Setan, | tukwasiwo obi-gi n‘aru orim, bt Job? na o dighi onye di ka ya
n'uwa, 0 bu nwoke zuru oke, zi kwa ezi, nke natu egwu Chineke, nési kwa n'ihe ojo
wezuga onwe-ya: 0 no néjide kwa izu-oké-ya, ma i nakpalim imegide ya, iloda ya n'efu.

4 Setan we za Jehova, si, Akpukpo-aru lara akpukpo-aru, obuna ihe nile nke madu nwere
ka 0 génye n‘onodu ndu-ya.

5 Otd o di, biko, setipu aka-Gi, metu okpukpu-ya metu kwa anu-aru-ya, 0 ghaghi kwa
ibakuta Gi azu n'iru Gi.

6 Jehova we si Setan, Le, 0 no n'aka-gi; nani debe ndu-ya.

7 Setan we si n'iru Jehova pua, were ihe-ofifi ojo tie Job, site n'obu-ukwu-ya rue opu-n'isi-
ya.

8 O we were n'onwe-ya ejuju iji ko onwe-ya oko; ya onwe-ya nanodu kwa n'etiti ntu.

9 Nwunye-ya we si ya, | no né&jide izu-oke-gi? bakuta Chineke azu, nwua.

10 O si ya, Dika otu nime ndinyom nzuzu si ekwu, ott a ka i nekwu. Ayi ganara kwa ezi ihe
n'aka Chineke, ghara inara ihe 0jo? Nihe a nile Job ejighi ebubere-onu-ya mehie.

I Ndi-eyi ato nke Job we nu ihe 0jo a nile nke biakwasiri ya, ha we bia, nwoke 0 bula site
n'ebe-ya; Elifaz, bu onye Timan; na Bildad, bu onye Shua, na Zofa, ba onye Neama: ha
we zukota n'otu ibia igosi ya ebere ha ji n'aru ya na ikasi ya obi.

12 Ha we welie anya-ha site n'ebe di anya, le ya, ma ha amataghi ya, ha we welie olu-ha,
kwa akwa. ha we dowa, nwoke 0 bula uwe-nwuda-ya, ha we kpokwasi aja n'isi-ha n'ikpoli
ya n'ebe elu-igwe di.

13 Ha na ya we nanoko n'ala ubochi asa ehihie na abali, ma o dighi onye nagwa ya okwu;
n'ihi na ha huru na o nébu ya nbu nke-uku.

ISI 3



Mbe ihe a gasiri, Job saghere onu-ya, kocha ubochi-ya.
2 Job we za, si:
3 Ka ubochi nke amurum nime ya la n'iyi, Ya na abali ahu nke siri, Aturu ime nwa-nwoke.

4 Ka ubochi ahu gho ochichiri; Ka Chineke ghara isi n'elu ju ase ya, Ka ihé ghara kwa
imukwasi ya.

® Ka ochichiri na onyinyo onwu baputa ya; Ka igwe-oji biri n'elu ya; Ka ihe nile nke néme
ka ubochi ba ochichiri me ka o tua egwu nke-uku.

6 Abali ahu, ka oké ochichiri jide ya: Ka o ghara inuri onu n'etiti ubochi nile nke aro; Ka o
ghara ibata n'onu-ogugu onwa.

7 Le, ka abali ahu gho nwayi-aga; Ka iti-nkpu-onu ghara iba nime ya.
8 Ka ha bua ya onu, bl ndi nabu ubochi onu, Ndi no na njikere ikpote leviathan.

9 Ka kpakpando nile nke emumechi-ya ba ochichiri: Ka o le anya ihé, ihe adighi kwa; Ka o
ghara ile mbuboro-anya nke chi-gbubg anya:

10 N'ihi na o mechighi onu-uzo afo nke m'si nime ya puta, O zopughi kwa onodu 0jo
n‘anyam.

I N'ihi gini ka m'nésighi n'akpa-nwa nwua? N'ihi gini ka m'naputaghi n'afo kubie ume?

12 Gini mere ikperé abua di nirum inaram? Ma-obu ara, ka m'we nua?

13 N'ihi na ubu a ka m'gédinawori di jo M'gararuwori ura; mbe ahu ka izu-ike gadirim:

14 Mu na ndi-eze na ndi-ndum-odu nke uwa, Ndi néwuru onwe-ha nkponkpo ebe;

15 Ma-gbu mu na ndi-isi ndi nwere ola-edo, Ndi némeju ulo-ha n'ola-ocha:

16 Ma-obu gini mere m'nadighi ka nwa amukworo amukwo nke ezoworo ezo; Dika umu
ohu nke nahughi ihé?

17 N'ebe ahu ka ndi némebi iwu rapuworo ime nkpatu; O bu kwa n'ebe ahu ka ndi ike
gwuru nézu ike.

18 N'ebe ahu ka ndi-nkporo nanoko ji; Ha anughi olu ndi nachi ha n'ihe-ike.

19 Onye nta na onye uku no n'ebe ahu, ha abua; Ort apuwo kwa n'aka onye-nwe-ya
nwere onwe-ya.

20 N'ihi gini ka O nénye onye no n'onodu 0jo ihé? N'ihi gini kwa ka O nénye ndi nkpuru-
obi-ha di ilu ndu?

21 Ndi néchere onwu, ma o dighi-abia; Ha négwu kwa ala-ya kari aku zoro ezo;

22 Ndi nanuri rue otite-egw-onu, Obi nato kwa ha uto mbe ha chotara ili.

23 N'hi gini ka O nénye nwoke nke ezoworo uzo-ya ihe, B onye Chineke bochiwo-kwa-ra
ya?

24 N'ihi na 0 bu tutu eriem nrim ka ize-umem nabia, Anawusi kwa obubo-ujam nile dika
miri.

25 N'ihi na oké egwu ka m'turu, o we biakwasim, lhe nke m'turu ujo biakute-kwa-ram.

26 Anoghm n'udo, anoghkwam ji, ezughkwam ike; Ma ime-nkpatu biara.

IS1 4

Elifaz, bd onye Timan, we za, si,

2 Asi na ot onye anwa igwa gi okwu, ike gagwu gi? Ma onye puru ibochi onwe-ya n'ikwa
okwu?

3 Le, i dowo otutu madu, aka na nti, | néme kwa ka aka nke nadighi ike di ike.



4 Okwu-gi néme ka onye nasu ngongo guzosie ike, | naba kwa ikpere néruru ala ume.

¢ O bughi egwu-Chineke-gi bu ntukwasi-obi-gi? O bughi kwa izu-oké uzo-gi nile bu olile-
anya-gi?

7 Biko, cheta, onye laworo n'iyi, mbe ya onwe-ya bu onye némeghi ihe 0jo? Ma-obu ole
ebe ezipuwo ndi ziri ezi?

8 Dika m’huworo anya, ndi négwu ajo ihe dika ala-ubi, Ndi nagha kwa nmebu dika nkpuru-
oghigha, ha néwe ya dika ihe-ubi.

9 Site n'iku-ume Chineke ka ha nala n'iyi, Site kwa n'ifufe nke iwe-Ya ka anéme ka ha
gwusia.

10 Obubo-uja odum, na olu odum nabo uja, Na ezé umu-odum, ka emebiworo.

1 Oke-odum nala n'iyi site n'enweghi ihe o dobutara, Umu nke nne-odum ekesawo kwa
onwe-ha.

12 Ma mu ka ezutara okwu n'ori nye, Ntim we nara ntakwu nke sitere na ya.

13 N'échiché sitere n'ohti nile nke abali, Mbe oké ura nadakwasi madu,

15 Otl mo we gabiga n'irum; Aji anu-arum we guzo oto.

16 O neguzo eguzo, ma amataghm otl o di n'ile ya anya; Otu udi di n'iru anyam: Idebe-
onu-du di, ma olu ka m'nanu, si,

17 Madu, ¢ gabu onye ezi omume kari Chineke? Nwoke gadi ocha kari Onye kéworo ya?

18 e, obunéa ndi-ori-Ya ka O nadighi-atukwasi obi; Ndi-mo-ozi-Ya ka QO nébo ebubo na ha
bu ndi-nmehie:

19 O gesi kwa ana ghara ibo kari ndi bi n'ulo uro? Nke nto-ala-ha di n'aja, Ndi anazopia
azopia dika nla.

20 Site n'ututu rue anyasi anétibu ha: Ha nala n'iyi rue mbe ebighi-ebi, ma o dighi onye
natukwasi ya obi.

21 Adopughi udo ulo-ikwi-ha nime ha? Ha nanwu, o bughi kwa n'amam-ihe.

ISI5

Biko, kpo oku; ¢ di onye naza gi? Onye n'etiti ndi nso ka i géche kwa iru?

2 N'ihi na nkpasu-iwe nébu onye bagoro abago n'uche-ya, Ekworo néme kwa ka onye
nenweghi uche nwua.

3 Mu onwem ahuwo onye bagoro abago n'uche-ya ka 0 naba ngborogwu: M'we bua ebe-
obibi-ya onu na mberede.

4 Umu-ya nanopu anya n'ebe nzoputa di, Ewe zopia ha n'onu-uzo-ama, O dighi kwa onye
nanaputa ha.

° Onye onye-agu néripia owuwe-ihe-ubi-ya, Nési kwa obuna n'ogwu were ya, Onya
nékusi ume ike inwe aku-ha.

6 N'ihi na ajo ihe adighi-esi n'aja puta, O bughi kwa n'ala ka onodu 0jo si epuputa;

7 Kama anamuputa madu nye onodu 0jo, Dika icheke-oku nile néfeli elu.

8 Ma mu onwem, m'gacho Chineke, Chineke ka m'gébo kwa okwum:

9 Onye néme ihe uku, nke ngwuputa ala-ha nadighi; Oké olu rue mbe onu-ogugu adigh:
10 Onye nénye miri-ozuzo n'elu ala, Néziga kwa miri n'elu ebe di n'ézi:

1 1do ndi di ala n'ebe di elu; Ndi néyi uwe-nkpe no kwa n'elu nime nzoputa.



12. O nemebi échiché nile nke ndi-aghugho, Aka-ha adighi-eme kwa ihe ha zubere.

13 O néjide ndi mara ihe n'aghugho-ha: Ndum-odu nke ndi naba nba me-kwa-ra ngwa.
14 N'ehihie ka ha nézute ochichiri, Ha nasoghari kwa isi n'etiti-ehihie, dika n'abali.

15 O we zoputa madu na mma-agha nke sitere n'gnu-ha, Bu ndi-obeye n'aka ndi di ike.
16 Onye nenweghi ike we nwe olile-anya, Ma ajo omume ekpuchiwo onu-ya.

17 Le, onye ihe nagara nke-oma ka madu ahu bu, onye Chineke nabara nba: Aju-kwa-la
ido-aka-na-nti nke Onye puru ime ihe nile.

18 N'ihi na Onye ahu néme ka ihe bue nbu, O néké kwa eke; O nétibu, aka-Ya néme kwa
ka adiri ndu.

19 Nime nkpabu isi ka O ganaputa gi; Ozo, n'asa ihe 0jo agaghi-emetu gi aru.

20 N'oké unwu O baputawo gi n'onwu; Baputa kwa gi n'aka mma-agha n'agha.

21 Mbe ire napia utari agézo gi; | gaghi-atu kwa egwu ihe-ike mbe o nabia.

22 | gachi ihe-ike, chi kwa agu, ochi; | gaghi-atu kwa egwu anu-ohia nke uwa.

23 N'ihi na gi na nkume ohia nile gadi n'gbuba-ndu; Gi na anu ohia gadi kwa n'udo.

24 | gama kwa na ulo-ikwa-gi di n'udo; | gélekota kwa ebe-obibi-gi, i gaghi-emehie kwa.
25 | gama kwa na nkpuru-gi di otutu, Umu nke putara n'aru-gi gadi kwa ka ihe-okuku nke
ala.

26 | gabia n'ili n'ezibo agadi, Dika obo oka si ala elu na mbe-ya.

27 e nka, ayi egwuputawo ala-ya, ot a ka o di; Nuru ya, gi onwe-gi mata kwa ya n'onwe-
gi.

ISI 6

Job we za, Si,

2 Biko, ka atlia nkpasu-iwem nke-oma, Ka ha buli kwa nmebim n'ihe-otut( n'otu!

3 N'ihi na ubu a o di ar¢ kari 4ja oké osimiri nile: N'ihi ya ka okwum nile sihieworo uzo.

4 N'ihi na akud nile nke Onye puru ime ihe nile di nimem, Nke risi-ha ka mom nanu lhe-
egwu Chineke neédo onwe-ha n'usoro imegidem.

° Inyinya-ibu-ohia, 0 néti nkpu n'elu ahihia ndu? Ma-obu ehi, 6 néti nkpu n'elu nri agwara
agwara nye ya?

& Anéri ihe nke nadighi uto n'ire, ma nnu adighi ya? Ma-obu Uto di na nke di ocha nime
akwa?

7 Ihe nkpuru-obim naju imetu, Ihe ndia di ka nrim nke mebiri emebi.

8 O gadim nd nma ma asi na aririom abia; Asi kwa na Chineke enyem olile-anyam!

9 Obuné ka Chineke kwe izopiam; Ka O topu aka-Ya, bipum.

10 Nkasi-obim we nadiru ubu a; M'we wulie elu n'ihe-nbu nke nadighi-enwe omiko: N'ihi na
ezoghm okwu-onu nile nke Onye Nso.

1 Gini bu ikem na m'géche? Gini bu kwa ogwugwum, na m'géme ka ndum di ogologo?
12 O pu ike nkume ka ikem bu? Ma-obu anu-arum, 0 bu ola?

13 O bughi na iye-akam adighi nimem? Na enupuwo kwa nzube-ihe n'ebe m'no?

14 Onye obi nalo ya miri kwesiri inwe ebere site n'aka eyi-ya; Bl onye narapu kwa egwu
Onye Nke puru ime ihe nile.

15 Umu-nnem aghobuwom dika miri-iyi, Dika ebe miri-iyi nke nérubiga néru;

16 Nke néji nji n'ihi ice, Nke snow néz6 onwe-ya nime ha:



17 Na mbe anéme ka ha di oku ha toboro n'efu: Mbe o di oku, ha tapuworo n'onodu-ha.
18 Ndi-ije nke uzo-ha néchighari onwe-ha; Ha narigo n'ebe toboro n'efu, we la n'iyi.
19 Ndi-ije nke Tima legidere anya, Usu-ndi-ije nke Sheba lere anya ha.

20 lhere mere ha n'ihi na ha tukwasiri ha obi; Ha biaruru ebe ahu, iru-ha we nwughari n'ihi
ihere.

21 N'ihi na ubu a unu abughi ihe; Unu nahu ihe-ujo, we tua egwu.
22 O bu na m'siri, Nyenum ihe? Ma-obu, Nyenu ihe-iri-ngo n'ihim site n'aku-unu?

23 Ma-gbu, Wepuganum n'aka onye-nkpabu? Ma-obu, Baputanum n'aka ndi néme ka

24 Zinum ihe, mu onwem gaba kwa nkiti: Me-kwa-num ka m'ghota ihe m'mehieworo
n‘amaghi-ama.

25 e ka okwu-onu nke ziri ezi si di iré! Ma gini ka iba-nba nke si n'onu-unu puta nabara?
26 Unu nécheé na unu gabara okwu nba? Ebe okwu-onu nile nke onye nadighi-atukwasi
obi-ya n'ihe di ka ifufe.

27 Oz kwa, n'aru nwa-nbei ka unu néfekwasi nza, Unu néwere kwa eyi-unu zua ahia.

28 Ma ubu a kwenu ichem iru; O bu kwa n'iru unu ka m'gékwu okwu-ugha?

29 Biko, chigharianu, ka ajo omume ghara idi; E, chigharianu 0zo, ezi omumem di nime
ya.

30 Q di ajo omume di n'irem? Okpo—onum agaghi-amata ihe anachosi ike?

ISI 7

Oe::;:s dighi obubu-agha diri madu n'elu uwa? Ubochi-ya adighi ka ubochi onye egoro olu?
2 Dika oru si ekusie ume ike iba n'‘okpuru ndo, Na dika onye egoro olu si ele anya ugwo-
olu-ya:

3 Oty a ka emeworom ha m'keta otutu onwa nke ihe-efu, Otutu abali nke m'nadobu
onwem n'olu ka ha gutawo-kwa-ra nyem.

4 0 buru na edinam, m'si, Ole mbe m'gébili? ma anyasi esetiwo onwe-ya; Afo ejuwokwam
na ntugharim rue chi-obubo.

> Anu-arum néyi ikpuru na obe 4ja; Akpukpo-arum atawo ata, we baze.

6 Ubochim di garagara kari 0kpa eji kpa akwa, Ha we gwusia nenweghi olile-anya.

7 Cheta na ndum bu ifufe: Anyam agaghi-alaghachi ihu ezi ihe.

8 Anya onye nahum agaghi-ekirim: Anya-Gi gadi n'arum, ma m'gaghi-adi.

9 Dika igwe-0ji si agwusi, we la, Otl a onye narida n'ala agaghi-arigota.

10 O gaghi-alata n'ulo-ya 0z, Ebe-ya agaghi-amata kwa ya 0zo.

11 Mu onwem kwa, m'gaghi-ebochi onum; Ka m'kwue nime nkpabu nke mom; Ka m'tamue
ntamu n'idi-ilu nke nkpuru-obim.

12 O bu oké osimiri ka m'bu, ma-obu ogologo anu nke di n'oké osimiri, Na | nédo ndi-nche
ichem?

13 Mbe m'siri, lhe m'ji dina gakasim obi, lhe-ndinam gébupu ntamum;

14 1 we were nro me ka m'tua ujo, | site-kwa-ra n'ohti me ka m'tua egwu nke-uku:

15 Nkpuru-obim we roputa ntobu, Na onwu kari okpukpum ndia.

16 Ajuwom ndu; m'gaghi-adi ndu rue mbe ebighi-ebi: Rapum; n'ihi na otli nku-ume ka
ubochim nile bu.



17 Gini ka madu bu, na | néme ya ka o di uku, Na | natukwasi kwa ya obi-Gi,

18 Na | néleta kwa ya ututu nile, Na | nanwaputa ya na mbe dikarisiri nta nile?

19 Rue ole mbe ka | nagaghi-elepum anya, Ka | nagaghi-arapum rue mbe m'lodara onu-
mirim?

20 Asi na emehiewom, gini ka m'néme Gi, Gi Onye néche madu? N'ihi gini ka | doworom
ibu ihe-ndakwasi n'ebe | no, M'we ghoro onwem ibu?

21 Ma gini mere | nadighi-ebupu njehiem, me ka ajo omume gabiga? N'ihi na ubu a
m'gédina n'aja: | gachgsikwam ike, ma m'gaghi-ano.

ISI 8

Bildad, bd onye Shua, we za, si,

2 Rue ole mbe ka i ganékwu ihe ndia? RU kwa ole mbe ka okwu nile nke onu-gi gabu ifufe
di ike?

3 Chineke, O neme ka ikpé bago abago? Ma-obu Onye Nke puru ime ihe nile, O néme ka
ezi omume bago abago?

4 O buru na umu-gi emehiewo megide Ya, O we zilaga ha n'aka nmehie-ha:

° O buru na gi onwe-gi achosie Chineke ike, We rio Onye Nke puru ime ihe nile aririo-
amara;

6 O buru na onye di ocha n'obi na onye ziri ezi ka i bu; N'ezie ubu a Q gétetara gi, Me ka
ebe-obibi nke ezi omume-gi di n'udo.

7 Q bu ezie na nmalite-gi di nta, Ma ikpe-azu-gi gébu ibu nke-uku.

8 N'ihi na, biko, jua obo mbu, Dozie onwe-gi imata ihe ndi bu nna-ha gwuputara:

9 (N'ihi na nke nnyahuru ka ayi bu, ayi amaghi kwa ihe, N'ihi na onyinyo ka ubochi-ayi nile
bu n'elu uwa:)

10 Ndi ahu, ha agaghi-ezi gi ihe, gwa gi okwu, Si n'obi-ha weputa okwu?

1 papyrus, O gétolite elu ma apiti adighi? Ami, 6 gébu ibi ma miri adighi?

12 Mbe 0 no n'ima akwukwo ndu, mbe akébighi ya, O nébu ahihia o bula uzo akponwu.

13 Ot a ka okporo-uzo ndi nile néchezo Chineke si di; Olile-anya nke onye emeruru
emeru gala n'iyi:

14 Onye agakpaji okwukwe efu ya, Ntukwasi-obi-ya bu kwa ulo ududo.

15 O gadabere n'aru ulo-ya, ma 0 gaghi-eguzo: O géjide ya, ma o gaghi-eguzosi ike.

16 Dika osisi ndu ka o di n'iru anyanwu, Ome-ya népusa n'ubi-ya abara ogige.

17 Nkporogwu-ya nékekota onwe-ha n'aru obo nkume, O nahu ebe nkume anya.

18 O buru na esi n'ebe-ya loda ya, O gagonari kwa ya, si, Ahughm i.

19 e, nka bu obi-uto, nke uzo-ya, Ma ndi 0zo gési n'aja pue.

20 Le, Chineke agaghi-aju onye zuru okeé, O gaghi-ejide kwa aka ndi néme ihe 0jo.

21 Rue mbe O géwere ichi-ochi mejue onu-gi, Were kwa iti-nkpu mejue ebubere-onu-gi.

22 Ndi nakpo gi asi geyi inere dika uwe; Ulo-ikwii nke ndi némebi iwu agaghi-adi kwa.

ISI 9



Job we za, Si,

2 N'ezie amawom na o di ot a: Ma madu, 0 gési ana buru onye ezi omume n'iru
Chineke?

3 O buru na 0 to ya uto iso Ya je n'ikpé, O gaghi-aza Ya ott okwu nime nnli okwu abua na
ogu iri.

4 O nwere obi nke mara ine, O naba kwa ume n'ike: Onye mere onwe-ya ka o sie ike
imegide Ya, we no n‘'udo?

° Onye nakwapu ugwu, ma ha amaghi ya, Mbe O kwatuworo ha n'iwe-Ya.

7 Onye nagwa anyanwu okwu, o we ghara iwa; O nakachi kwa kpakpando akara.

8 Onye nani Ya néseti elu-igwe, Nazokwasi kwa ebe nile di elu nke oké osimiri ukwu.

9 Onye néme Bear, na Orion, na Pleiades, Na ime-ulo nke Ndida.

10 Onye néme ihe uku, rue mbe ngwuputa ala-ha nadighi; Na oké olu rue mbe onu-ogugu
nadighi.

1 Le, O nagabiga n'akukum, ma adighm-ahu Ya: O naga kwa n'iru, ma adighm-amata Ya.
12 e, O nanwude ihe, onye géme ka O laghachi azu? Onye gasi Ya, Gini ka | néme?

13 Chineke agaghi-eme ka iwe-Ya laghachi; Ndi néyere Rehab aka ruru ala n'okpuru Ya.
14 MU onwem gési kwa ana za Ya, Roputa kwa okwum nile m'gagwa Ya?

15 Onye, 0 buru na abum onye ezi omume, m'gaghi-aza Ya; Kama m'gario onye nékpem
ikpe aririg-amara.

16 O buru na m'kpowo 0ku, O we zam; M'gaghi-ekwe kwa na O nara nti n'olum;

17 BU Onye néji oké ifufe chifiam aru, Onye néme kwa ka obubu-mmam, bd nke eburum,
ba uba n'efu.

18 O gaghi-ekwem ka m'turu ndu, Kama O néme ka afo jum n'ihe-ilu nile.

19 QO buru na ayi ekwue okwu bayere ike nke onye nwe ume, le, Q no ya! Ma o buru na ayi
ekwue okwu bayere ikpé, onye gakaram mbe?

20 O buru na abum onye ezi omume, onum gamam ikpe: Onye zuru oké ka m'bu, o we si
na abum onye bagoro abago.

21 Onye zuru oké ka m'bu; adighm-amara nkpuru-obim; Ajum ndum.

22 Otu ihe aju ka 0 bu; n'ihi ya ka m'siri, Onye zuru oké na onye némebi iwu ka Ya onwe-
ya néme ka ha gwusia.

23 O buru na utari eme ka madu nwua n'otll ntabi-anya, Q gachi onwunwa onye némeghi
ihe 0jo ochi.

24 Enyewo uwa n'aka onye-nmehie: QO nékpuchi iru ndi-ikpe-ya; O buru na o bughi Ya,
onye kwa ka ¢ bu?

25 Ma ubochim nile di garagara kari oba-0so: Ha abalagawo, ha ahughi ezi ihe.

26 Ha agabigawo n'iru dika ubo ami: Dika ugo si efedakwasi ngwa ngwa n'anu ¢ géri.

27 O buru na asim, Ka m'chezo ntamum, Ka m'rapu iru ujom, basa irum:

28 Anamatu ujo ihe-nbum nile, Amawom na | gaghi-agum n'onye némeghi ihe ojo.

29 Agama mu onwem ikpe; N'ihi gini kwa ka m'doburu onwem n'olu n'efu?

30 O buru na ewerem miri snow sa arum, Were kwa ncha me ka obu-akam abua di ocha;
31 Mbe ahu | gabiayem n'oltlu, Uwem gakpokwam ihe-ard.

32 N'ihi na O bughi madu, ot m'bu, na m'gaza Ya, Na ayi gabiakota n'ikpé.

33 O dighi odozi-okwu di n'etiti ayi, Nke gatukwasi ayi abua aka-ya.



34 Ya wezuga nkpa-n'aka-Ya n'arum, Ka oké ujo-Ya ghara ime ka m'tua egwu nke-uku:

35 Ka mkwue okwu, ghara itu egwu Ya; N'ihi na o bughi ota a ka m'di n'ebe mu onwem
no.

ISI 10

Ike ndum agwuwo nkpuru-obim; Ka m'rapuru onwem ntamum; Ka m'kwue okwu n'idi-ilu
nke nkpuru-obim.

2 M'gasi Chineke, Amalam ikpe; Me ka m'mara ihe kpatara | ji som se okwu.

3 O diGinmakal mebue nmebu, Ka | ju ndobu-n'olu nke obu-aka-Gi abua, We mukwasi
ihé na ndum-odu ndi némebi iwu?

40 bu anya anu-aru ka | nwere, Ma-obu na | nahu dika madu si ahu?

5 O bu dika ubochi madu si di ka ubochi-Gi di? Ma-obu aro-Gi, ha di ka ubochi madu,

6 Na | nacho ajo omumem, Naju kwa ase nmehiem?

7 O bu ezie na | mara na adighm-emebi iwu; O dighi kwa onye o bula nanaputa n'aka-Gi.
8 Aka-Gi dozirim, we kpuam Ka m'buru otu buruburu; ma | nélodam.

9 Biko, cheta na dika uro ka | kpuworom; | géme kwa ka m'laghachi n'aja?

00 bughi dika miri-ara ka | nawusim, Me ka m'raru araru dika cheese?

1 Akpukpo-aru na anu-aru ka | yikwasirim, Were kwa okpukpu na akwara kpam dika
akwa.

12 Ndu na ebere ka | meworo ka m'nwe, Nlekota-gi edebewo kwa mom.

13 Ma | zoro ihe ndia n'obi-Gi; Amawom na nka di n'aka-Gi:

14 0O buru na emehiewom, | nélezikwam anya, | gaghi-agupukwam n'ajo omumem.

15 O buru na emebiwom iwu, ahuhu dirim; O buru kwa na abum onye ezi omume,
m'gaghi-eweli isim elu; Ebe nlelim juworom afo, Ya na ilekwasi nwedam anya.

16 O buru kwa na isim ewelie onwe-ya n'elu, dika odum nke nabo uja ka | nachu ntam: |
we laghachi gosi Onwe-gi onye di ebube megidem.

171 neme ka ndi-ama-Gi di ohu n'irum, Néme kwa ka nkpasu-iwe-Gi ba uba n'ebe m'no;
Nbanwe na usu-ndi-agha di n‘ebe m'no.

18 N'hi gini kwa ka | ji me ka m'si n'akpa-nwa puta? M'gékubiwori ume, o dighi kwa anya
gahum.

19 Dika agasi na ¢ dighi mbe m'no, ot a ka m'gadi; Site n'afo nnem rue ili ka agébum.
20 Ubochim adighi ole-na-ole? rapu kwa, Dopu Onwe-gi n'ebe m'ng, ka m'we basa irum
nwantr,

21 Tutu alam, ghara kwa ilaghachi, Rue ala ochichiri, na onyinyo onwu;

22 Ala oké ochichiri, dika oké ochichiri onwe-ya; Ala onyinyo onwu, nke usoro nadighi ya,
Ebe omumu-ihé di kwa ka oké ochichiri.

ISI 11

Zofa, bd onye Neama, we za, si,

2 Agaghi-aza otutu okwu? Agagu kwa onye ebubere-onu n'onye ezi omume?

3 Ekwukwu-Gi nile néme ka madu ba nkiti; | we chia ochi, ma ¢ dighi onye néme ka ihere
me gi.



4 | we si, Nmutam di ocha, M'di kwa ocha n'anya-Gi.

° Ma otu o di, 0 gadim nd nma ma asi na Chineke ekwue okwu, Saghe ebubere-onu-Ya
megide gi;

¢ Gosi gi ihe-nzuzo nile nke amam-ihe, Na o di okpukpu n'izube ihe. Gi mara kwa na
Chineke néme ka echezoro gi ufodu nime ajo omume-gi.

7 1 gési n'ogwugwu choputa Chineke? I gachoputa Onye Nke puru ime ihe nile rue ebe O
soturu?

8 O ra ka ebe di elu nile nke elu-igwe; gini ka i géme? O di omimi kari ala-mo; gini ka i
gamara?

9 Otutu-ya di ogologo kari uwa, Di kwa obosara kari oké osimiri.

10 O buru na O ga n'iru, mechibido madu uzo, Kpokota nkpokota, onye géme kwa ka O
laghachi?

2 N'ihi na Ya onwe-ya mara madu efu: O nahu kwa ajo ihe, mbe O nadighi-elegide ya
anya.

12 Ma nkpokoro madu génwe obi, Mbe amuru nwa-inyinya-ibu-ohia ka o buru madu.

13 O buru na gi onwe-gi edozie obi-gi, We basa gbu-aka-gi abua n'ebe O no;

14 0O buru na ajo ihe adi n'aka-gi, me ka o di n'ebe di anya, Ekwe-kwa-la ka ajo omume biri
nulo-ikwa-gi nile;

15 N'ihi na mbe ahu i géweli iru-gi nénweghi olu n'aru-gi; | gabu kwa ihe siri ike dika ola
awuru awu, i gaghi-atu kwa egwu:

16 N'ihi na gi onwe-gi géchezo onodu 0jo gi, Dika miri nke gabigara agabiga ka i gécheta
ya:

17 Kari etiti-ehihie ka ubochi ndu-gi gébili kwa; O buru na oké ochichiri adi, 0 gadi ka ututu.

18 | gatukwasi kwa obi, n'ihi na olile-anya di; | gényocha kwa, were ntukwasi-obi dina.

gi dajua.
20 Ma anya ndi némebi iwu gadala n'isi, Ebe-nbalaga alanariowo kwa ha n'iyi, Nkubi-ume
bu kwa olile-anya-ha.

ISI 12

Job we za, Si,
2 N'ezie unu onwe-unu bu ndi bu ihe, Unu na amam-ihe ganwuko n'otu.

3 Enwe-kwa-ram obi dika unu; Mu onwem abughi onye dara ada kari unu: Ma onye ka o
bu nke ihe dika ndia nadighi n'aka?

4 Onye bu ihe-ochi nke madu-ibe-ya ka m'bu, BU onye nakpoku Chineke, O we za ya: Ihe-
ochi ka onye ezi omume nke zuru oké bu.

° Nleda diri odida n'échiché onye no ji; Edoziwo ya nye ndi ukwu-ha nabuchapu
abuchapu.

6 Ulo-ikwi nile nke ndi napunara madu ihe di n'udo, Ntukwasi-obi di-kwa-ra ndi nakpasu
Chineke iwe; BU onye o bula nke wetaworo chi-ya n'aka-ya.

7 Ma otl o di, biko, jua anumanu, ha gézi kwa gi ihe, Na anu-ufe nke elu-igwe, ha gégosi
kwa gi:
8 Ma-obu gi na uwa kparita uka, o gézi kwa gi ihe; Azt nke oké osimiri gako-kwa-ra gi.

9 O bu onye namaghi n'ihe ndia nile, Na aka Jehova emewo nka?



10 Onye nkpuru-obi nke ihe o bula di ndu di n'aka-Ya, Ya na mo nke anu-aru nile nke
madu.

I Nti, 0 dighi-anwa okwu? Okpo-onu kwa, 0 dighi-edeturu onwe-ya ihe-oriri-ya?
12 Nime ndi kara nka ka amame-ihe di, N'ubochi ndu di ogologo ka nghota di kwa.
13 N'aka-Ya ka amam-ihe na idi-ike di; O nwere ndum-odu na nghota.

14 Le, O nakwada ihe, agaghi-ewu kwa ya 0z0; O némechibido madu uzo, agaghi-emeghe
kwa ya.

15 e, O nébochi miri, ha takoro; Ozo, 0 nézipu ha, ha we kple uwa iru.

16 N'aka-Ya ka ike na nzube-ihe di; O nwere onye némehie n'amaghi-ama na onye néme
ka madu mehie n‘amaghi-ama.

17.0 néme ka ndi nadu odu la dika onye akwatara ihe-ya n‘agha, O néme kwa ndi-ikpe ka
ha gho ndi-nzuzu.

18 Abu ndi-eze kere ka O topuworo, We ke ihe-okiké n'kwu-ha.

19 O neme ka ndi-nchu-aja la dika onye akwatara ihe-ya nagha, Ndi nadigide ka O neme
kwa ka ha kpue iru.

20O néwezuga okwu ebubere-onu nke ndi kwesiri ntukwasi-obi, Ezi uche nke ndi-okenye
ka O néwepu kwa.

21 0 nawusa nleda n'aru ndi amara aha-ha, Akpukpo-ukwu nke ndi di ike ka O kpopu-
kwa-ra.

22 O nési n'ochichiri kpughepu ihe di omimi, We me ka onyinyo onwu puta ihe.

23 O néme ka mba di uku, O néme kwa ka ha la n'iyi: O nabasa mba, nédu kwa ha.

24 O néwezuga obi ndi-isi nke ndi uwa, We me ka ha waghari n'ebe toboro n'efu ebe uzo
nadighi.

25 Ha nasoghari isi n'ochichiri nénweghi ihé, O we me ka ha kpafue dika onye nubigaworo
manya oke.

ISI 13

Le, ihe a nile ka anyam huworo, Ntim anuwo, ghota kwa ya.

2 Dika omuma-ihe-unu si di, ot a ka m'maworo, obuna mu onwem: Mu onwem abughi
onye dara ada kari unu.

3 Ma mu onwem, Onye Nke puru ime ihe nile ka m'gagwa okwu, O natokwam uto isoro
Chineke ru uka.

4 Ma ot0 o di, unu onwe-unu bu ndi nétekpu madu okwu-ugha dika ihe-ntekpu, Ndi-dibia
efu ka unu nile bu.

5 O gadim nd nma ma asi na unu abasi nkiti! O we ghoro unu amam-ihe.

6 Biko, nurunu iru-ukam, Na-kwa-nu nti n'ikpe-onu nile nke ebubere-onum.

7 O bu Chineke ka unu gékwuru okwu ajo omume? O bu Ya ka unu gékwu-kwa-ra okwu
aghugho?

8 O bu Ya ka unu gahu iru-oma? O bu Chineke ka unu galuru 6gu?

9 O di nma ka O gwuputa ala unu? Ma-obu dika madu si akwa madu emo, o bu ot a ka
unu gakwa Ya emo?

10O ghaghi ibara unu nba, O buru na unu ahu madu iru-oma na nzuzo.

I Nbuli-elu-Ya adighi-eme ka unu tua egwu nke-uku? Oké egwu-Ya adighi-adakwasi kwa
unu?



12 Okwu-ncheta nile unu bu ilu nke ntu, lhe-nbochi uro ka ihe-nbochi nile unu bu.

13 Banu nkiti, pua n'ebe m'no, ka m'kwu kwa, mu onwem, Gini gagabiga kwa n‘arum?

14 N'thi gini ka m'géburu anu-arum n'ezém, Tiye kwa ndum n'obu-akam?

15 e, O gébum; m'gaghi-echere: Otu ¢ di, uzom nile ka m'garu uka n'iru Ya.

16 Ozo, Ya onwe-ya gaburum nzoputa; N'ihi na onye emeruru emeru agaghi-abia n'iru Ya.
17 Nurunu okwum nile nke-oma, Ka nkwuputam di kwa na nti-unu.

18 Biko, le, edowom ikpém n'usoro; Amawom na mu onwem bu onye ezi omume.

19 Onye bu onye ahu nke mu na ya gékpe ikpe? N'ihi na ubu a ka m'gaba nkiti, kubie
ume.

20 Nani emelam ihe abua, Mbe ahu m'gaghi-ezopu onwem n'iru Gi:

21 Me ka obu-aka-Gi dipu n'arum n'ebe di anya; Ka oké ujo-Gi ghara kwa ime ka m'tua
egwu nke-uku.

22 Gi kpo kwa 0ku, mu onwem gaza kwa; Ma-obu ka m'kwue, | we zam.

23 Ajo omume na nmehie m'nwere di ole? Me ka m'mara njehiem na nmehiem.

24 N'ihi gini ka | nézo iru-Gi, Néché kwa na mu bu onye-iro n'ebe | ng?

akpo?

26 N'ihi na | néde ihe di ilu n'akwukwo megidem, | néme kwa ka m'nweta ajo omume nile
m'mere n'okorobiam:

27 | nétiye kwa ukwum abua n'otosi, nélezi kwa okporo-uzom nile anya; | nakpa Onwe-gi
6ke buruburu obu-ukwum:

28 B(1 madu nke di ka ihe rere ure nke naka nka, Dika uwe nke nla riworo.

ISI 14

Madu nke nwayi muru, Ubochi-ndu-ya di nkpunkpu, afo ejuwo kwa ya n‘ahuhu.

2 Dika okoko-osisi ka 0 putaworo, ewe nébipu ya: O we nabalaga dika onyinyo, o dighi-
eguzo kwa.

2 O bu kwa n'aru onye a ka | megheworo anya-Gi, Me ka m'so Gi ba n'ikpé?

4 O gadim no nma ma asi na ihe ocha gaputa n'ihe ruru ard! o dighi otti ihe ocha gaputa
na ya.

5 Ebe ihe akara aka ka ubochi-ya nile bu, onu-ogugu nke onwa-ya nile di n'aka-Gi, | mewo
okeé-ya, o0 gaghi-agabiga kwa ya;

¢ Lepu ya anya, ka o we kwusi, Rue mbe ubochi-ya gato ya uto, dika onye egoro olu.

7 N'ihi na olile-anya diri osisi na ¢ gépute 0zo, ma ebutue ya, Na ome-ya agaghi-akwusi
kwa.

8 O buru na nkporogwu-ya eme ochie n'ala, Ogwe-ya anwu kwa n'ajé;

9 Site n'isi miri 0 gama akwukwo, Wa kwa alaka dika ihe akuru aku.

10 Ma onye di ike ganwu, ike gagwu kwa ya: Madu we kubie ume, ole ebe 0 no kwa?

I Miri esiwo n'oké osimiri la, Osimiri we tasia, takoro;

12 Otl a madu edinawo, o dighi-ebili kwa: Rue mbe elu-igwe nadighi, ha agaghi-eteta,
Agaghi-akpote kwa ha n'ura-ha.

13 O gadim nd nma ma asi na | zobem n'ala-mo, Ma asi na | debem na nzuzo, rue mbe
iwe-Gi laghachiri, Ma asi na | kparam 6ke, we chetam!



14 0O buru na madu anwua, ¢ gadi ndu 0zo? Ubochi nile nke obubu-agham ka m'géche,
Rue mbe nbanwem gabia.

151 gakpo oku, mu onwem gaza kwa Gi: Agu olu aka-Gi gagu Gi.

16 N'ihi na ubu a | nagu nzo-ukwum onu: | dighi-elezi nmehiem anya?

17 Akachiwo njehiem akara n'akpa, | we tekpue ajo omumem ihe.

18 Ma otll o di, ugwu nke nada ada nala n'iyi, Anakwapu kwa oké nkume n'onodu ya.

19 Miri néme ka nkume ta; Orard-ya nanachapu 4ja ala: Olile-anya madu ka | mewo-kwa-
ra ka o la n'iyl.

20 | nwere ike n'aru ya rue mbe ebighi-ebi, 0 we la; | néme ka iru-ya banwe, | we zilaga ya.

21 Anasopuru umu-ya ndikom, ma o dighi-ama ya; Ha nagho kwa ndi nta, ma o dighi-
amata ihe bayere ha.

22 Nani na o nébu anu-aru-ya nke dikwasi ya nbu, Nkpuru-obi-ya nke di nime aru-ya néru
kwa 0ju.

ISI 15

Elifaz, bd onye Timan, we za, si,

2 Onye mara ihe, 0 géwere omuma-ihe nke bu nani ifufe za? O gémeju kwa afo-ya n'ifufe
Iru-anyanwu?

3 O géwere okwu nabaghi n'ihe ru uka, Ma-obu okwu nke o né&jighi ha bara madu ur?

4 E, gi onwe-gi némebi egwu, Nébilata kwa ntughari-uche n'iru Chineke.

> N'ihi na ajo omume-gi nézi onu-gi ihe, | naroputa kwa ire ndi-aghugho.

¢ Onu-gi nama gi ikpe, 0 bughi mu onwem; Ebubere-onu-gi naza kwa imegide gi.

7 1 bu madu mbu amuru? Ma-obu amuputara gi tutu ugwu adi?

8 O bu izl nzuzo Chineke ka i nége nti? I nébilata-kwa-ra onwe-gi amam-ihe?

9 Gini ka i mara nke ayi namaghi? | naghota ihe nke nadighi nime ayi?

10 Ma onye-isi-awo ma onye kara nka no n'etiti ayi, Ndi ubochi ndu-ha ka nke nna-gi nke-
uku.

11 Nkasi-obi Chineke adikara gi nta, Ha na okwu nke némeso gi nwayo?

12 Gini mere obi-gi ji ebupu gi? Gini me-kwa-ra anya-gi abua ji atabi?

13 Na i néchighari mo-gi imegide Chineke, We me ka okwu nile di otd a si n‘onu-gi puta.
14 Gini ka madu bu, na o gadi ocha n'obi, Na o0 gabu kwa onye ezi omume, bl onye nwayi
muru?

15 Le, obuna ndi nso Ya ka O nadighi-atukwasi obi; QOzo, elu-igwe adighi ocha n'anya-Ya.
16 Onye-ara nke baruru abaru dika miri gési kwa ana di ocha n'anya-Ya, BG4 madu nke
nanu ajo omume dika miri?

17 M'gékwuputara gi, gem nti; Ma nka ka m'huworo, m'gako kwa ya:

18 (Nke ndi mara ihe négosi Site na ndi bu nna-ha, ha ezoghi kwa ya;

19 Ndi ahu, nani ha, ka enyere ala, O dighi kwa obia gabigara n'etiti ha:)

20 Ubochi nile nke onye némebi iwu ka onye ahu nabali, BG4 onu-ogugu aro nke

21 Olu oké egwu di na nti-ya abua; Mbe ¢ no n'udo ka onye napunara madu ihe gabiakute
ya:

22 O dighi-ekwe na o gési n'ochichiri lata, Onye anéche nche inye mma-agha ka o bu:



23 Onye nawaghari icho nri ka 0 bu, 0 nasi, Ole ebe 0 di? O mawo na edoziwo ubochi
ochichiri n‘aka-ya:

24 Ahuhu na nkpa néme ka o tua egwu nke-uku; Ha nwere ike n'aru ya, dika eze nke no
na njikere ibu agha:

25 N'ihi na o setipuwo aka-ya imegide Chineke, O bu kwa imegide Onye Nke puru ime ihe
nile ka 0 néme onwe-ya onye di ike;

26 O néwere olu kwesiri ike bakwasi Ya, Were kwa ihe-nbochi di ibidi nke ota-ya:
27 Nihi na o werewo abuba-ya kpuchie iru-ya, Me ka abuba nke di ar6 di n'lkwu-ya;

28 O we biri n'obodo ezopuru n'uwa, Nime ulo nke madu nadighi-ebi nime ha, Nke
ejikereworo igho obo-ihe.

29 O gaghi-abu ogaranya, aku-ya adighi-eguzosi kwa ike, O dighi-eseti kwa ihe ha nwere
n‘uwa.

30 O gaghi-esi n'ochichiri wezuga onwe-ya; Ire-oku géme ka ome-ya kpo nku, O
géwezuga kwa onwe-ya site n'iku-ume nke onu-Ya.

31 Ka o ghara ikwere n'ihe-efu, eduhiewo ya: N'ihi na ihe-efu gabu ihe-nbanwe-ya.

32 Tutu ubochi-ya erue ka agémezu ya, Alaka-ya agaghi-adi ka ahihia ndu.

33 O genwosisi nkpuru-vine-ya nke nachaghi acha, dika osisi vine, O gatuda kwa okoko-
osisi-ya, dika osisi olive.

34 N'ihi na nzuko nke onye emeruru emeru gabu ndi napughi imu nwa, Oku géripia ulo-
ikwl nile nke ndi-ngo.

35 Ha naturu ime onodu 0jo, mua ajo ihe, Afo-ha nédozi kwa aghugho.

ISI 16

Job we za, Si,

2 Anuwom otutu ihe dika ihe ndia: Ndi-nkasi-obi néweta onodu 0jo ka unu nile bu.

3 Okwu nke bu nani ifufe génwe ogwugwu? Ma-obu gini néme gi ka i di iré, na i naza
okwu?

4 Ka mu onwem kwu kwa okwu dika unu; O buru na nkpuru-obi-unu adi n‘onodu nkpuru-
obim, M'génwe ike ijikota okwu imegide unu, Na ifufe isim imegide unu.

° M'géwere onum ba unu ume, Nmeghari ebubere-onum gébochi kwa ihe-nbu-unu.

6 O buru na ekwuem, adighi-ebochi ihe-nbum: Ma ¢ buru na arapum, gini gési n'arum la?
7 Ota o di, ubu a O mewo ka ike gwum: | mewo ka nzukom nile gho ebe toboro n'efu.

8 | we jisiem ike, 0 ghowo ihe-ama megidem: Otita-arum we nébili imegidem, O nazam
n'iru.

9 lwe-ya adokawom O we kpom asi; O takwasiwom ikekere ezé-Ya: Onye-nkpabum
nachichapu anya-Ya n'arum.

10 Ha asaghepuwo onu-ha n'arum, Were ita-uta tiem aka na nti: Ha nachikozu onwe-ha
n'otu imegidem.

I Chineke némechibidom uzo nye ndi ajo omume, N'aka ndi némebi iwu ka O
natubakwam.

12 Anom n'udo, O we mebiem; Qzo, O jidewo olum, piajisiam, Me ka m'biliere Onwe-ya
ibu ihe O dotara iba aku.

13 Akd-Ya nile dim buruburu, O nabawa akurum, O dighi-enwe kwa omiko n'arum; O
nawusi olulum n'ala.



14 O nétipdm ntipa n'elu ntipu-ibe-ya; O nabakwasim dika dike.

15 Akwa-nkpe ka m'dukotaworo n'elu akpukpo-arum, Turughari mpim n'aja.

16 Jrum nacha obara-obara site n'ikwa-akwa, Na mbubere-anyam ka onyinyo onwu di kwa;
17 O bughi n'ihi na ihe-ike di n'obu-akam, Ekperem di kwa ocha.

18 Ala, ekpuchila obaram, Ka onodu ghara idiri iti-nkpum.

19 Obuna ubu a, le, n'elu-igwe ka Onye-amam no, Onye nékwurum no kwa n'ebe di elu.

20 Ndi-eyim bu ndi nakwam emo: Ma o bu n'ebe Chineke no ka anyam natusisi anya-miri;

21 Ka ot onye we so Chineke ruara madu uka, Dika nwa nke madu si aruara madu-ibe-ya
uka.

22 N'ihi na aro ole-na-ole gabia, M'we je n'uzo m'gaghi-alaghachi.

ISI 17

Emebiwo mom, emewo ka ubochim gwusia, ili dirim.

2 N'ezie ikwa-emo diyerem, Anyam nano kwa onodu-abali n'ikpasu-obi-ilu nile ha.

3 Biko, do ihe-ibe, burum onye-mbe n'ebe Gi onwe-gi no; Onye ka o bu, b onye ganaram
n‘aka?

4 N'ihi na | zopuwo obi-ha n'inwe ezi uche: N'ihi ya | gaghi-ebuli ha elu.

5 Onye négosi ndi-eyi-ya inara 0keé, Obuna anya umu-ya gadala n'isi.

¢ Ozo, O guzowom dika ilu nke ndi nile di iche iche; Onye ha nabusa onu-miri n'iru-ya ka

m'ghowo-kwa-ra.

7 Anyam we nahu inyoghi-inyoghi site na nkpasu-iwe, lhe dim n'aru di ka onyinyo, ha nile.
8 lbobo bayere nka ganwu ndi ziri ezi n'aru, Onye némeghi ihe 0jo gakpote kwa onwe-ya

imegide onye emeruru emeru.

9 Ma onye ezi omume géjisi ike n'iso uzo-ya, Onye nke aka-ya abua di ocha ganaga n'iru

n'iru n'inwe ume.

10 Ma otti o di, biko, unu nile chigharia, bia: Ma m'gaghi-achota onye mara ihe n'etiti unu.

I Ubochim nile agabigawo, emebiwo nzubem nile, BU ihe-nnweta nke obim.

12 Ha nédo abali n'onodu ehihie: Ha nasi, Ihé di nso iru ochichiri.

13 O buru na elem anya ala-mo na o gabu ulom; O buru na abasawom utem n'ochichiri;

14 O buru na akpowom olulti oku, si, Nnam ka i bu; Kpo kwa ikpuru oku, si, Nnem na nwa-
nnem nwayi ka i bu;

15 Ole ebe kwa ka olile-anyam di ubu a? Olile-anyam kwa, dnye gékiri ya?

16 Rue ihe di n'ala-mo ka ha garida, O buru na izu-ike adirim ot mbe ahu n'ja.

ISI 18

Bildad, bl onye Shua, we za, si,

2 Rue ole mbe unu ganésiri okwu onya? Ghotanu, ma emesia ayi gékwu.

3 Gini mere aguworo ayi ka anumanu? Ayi aghowo ndi ruru ard n'anya-unu.

4 O nadoka onwe-ya n'iwe-ya. Agarapu uwa n'ihi gi? Ma-obu agakwapu oké nkume
n'onodu-ya?

° Qzo, agémenyu ihé nke ndi némebi iwu, O dighi kwa ire-oku nke oku-ya génwu.

¢ Ihé aghowo ochichiri n'ulo-ikwi-ya, Agémenyu kwa oriona-ya n'elu ya.



7 Agakpagide nzo-ukwu nile nke ume-ya, Ndum-odu-ya gatuda kwa ya.

8 N'ihi na eji ukwu-ya abua ziga ya n'ubu eji ebu anu, O néjeghari kwa n'elu ihe-ntuhi.

9 Ibudu gadakwasi ya n'ikiri-ukwu, Onya gama ya.

10 Ezobeworo ya udd n'ala, Na ihe iji nwude ya n'elu uzo.

I |he-egwu emewo ka o tua egwu nke-uku buruburu, Ha we chugharia ya n'ukwu-ya.

12 Agu ganagu ume-ya, Edoziwo kwa nhuju-anya n'akuku-ya.

13 Q géripia ihe di n'akpukpo-aru-ya, Qkpara onwu géripia ihe nile di ya n'aru.

14 Agadopusi ya ike n'ulo-ikwi-ya, bl ihe-ntukwasi-obi-ya; Agéme ka 0 zoro ukwu gakuru
eze nke ihe-egwu nile.

15 |he nabughi nke ya gébi n'ulo-ikwi-ya: Agéfesa brimstone n'elu ebe-obibi-ya.

16 Nkporogwu-ya gakpo nku n‘okpuru, Agébipu kwa alaka-ya n'elu.

17 Ncheta-ya alawo n'iyi pua n'uwa, O dighi kwa aha o0 génwe n'ézi.

18 Agakwapu ya n'ihé ba n'ochichiri, Agéme kwa ka o si n'elu-uwa dum madu bi waghari.
19 0 dighi umu, o dighi kwa umu umu, 0 génwe n'etiti ndi-ya, Q dighi kwa onye foduru
n'‘onodu-obia-ya nile.

20 1bobo bayere ubochi-ya anwuwo ndi bi n‘akuku Qdida-anyanwu n'aru, Ndi bi n'akuku
Iru-anyanwu atuwo kwa oké ujo.

21 Otu o di, ndia bu ebe-obibi nke ajo omume, Nka bu kwa ebe onye namaghi Chineke.

ISI 19

Job we za, Si,

2 Rue ole mbe unu géme ka nkpuru-obim rue Gjia? Rue ole mbe unu géwere okwu
zopiam?

3 Ubo iri ndia ka unu néme ka inere mem: lhere adighi-eme unu na unu némejom.

4 0zo kwa, 0 bu ezie na emehiewom n'amaghi-ama, Ma n'ebe m'no ka nmehiem
m'mehiere n'‘amaghi-ama di.

5 O buru na o bu ezie na o bu imegidem ka unu néme onwe-unu uku, O buru kwa na unu
ewere ita-utam som ru uka:

6 Maranu ubu a na Chineke merem ka m'bago abago, Na O siwo-kwa-ram gonya-Ya
buruburu.

7 Le, anameti nkpu, si, Ihe-ike! ma adighi-azam: Anametiku Chineke, ma ikpé adighi.
8 O bachiwo okporo-uzom, m'gaghi-agabiga kwa, N'uzom nile ka O nédokwasi kwa
ochichiri.

9 0 yipuwo nsopurum n'arum dika uwe, We wezuga okpu-eze n'isim.

10 O nakwatum buruburu, m'we la: O we ropu olile-anyam dika osisi.

O me ka iwe-Ya di oku imegidem, O guaram Onwe-ya dika ndi némegide Ya.

12 Usu-Ya nile ndi napunara madu ihe nabiakota, tulie uzo-ha imegidem, Ma kwa ulo-
ikwa-ha buruburu ulo-ikwam.

13 O mewo ka umu-nnem nopurum n'ebe di anya, Ndi maworom we gho nani ndi ala 0zo
n'ebe m'no.

14 Ndi-abata-obim akwusiwo, Ndi m'mara echezowokwam.

15 Ndi no n'ulom dika obia na ndi-orum nwayi nagum n'onye ala 0zo: Onye anamataghi ka
m'ghoworo n‘anya-ha.



16 Akpowom arum okl, ma o dighi-azam, Anameji onum rio ya aririp-amara.

17 |ku-umem aghowo iku-ume onye nabughi di-ya n'ebe nwunyem no, Ariowokwam umu
afo nnem aririo-amara.

18 Obuna umu nanu ara ajuwom; Q buru na ebiliem, ha we nékwugidem.

19 Ndi-izum nile nakpom ihe-art: Ndi ahu m'huru n'anya echighariwo imegidem.

20 Okpukpum narapara n'akpukpo-arum na n'anu-arum, M'we were akpukpo ezém
wepuga onwem.

21 Merenum amara, merenum amara, unu onwe-unu, b ndi-eyim; N'ihi na aka Chineke
emetuwom n'aru.

22 N'ihi gini ka unu nachum dika Chineke? N'ihi gini ka anu-arum adighi-eju unu afo?

23 O gadim no nma ma asi na ede okwum nile n'akwukwo ubu a! O gadim nd nma ma asi
na aka ha n'akwukwo!

24 Ma asi na eji pen igwe na opu Ka ha n'oké nkume rue mbe ebighi-ebi!

25 Ma mu onwem amawo na Onye-nbaputam di ndu, Na O gébili kwa oto n'elu 4ja n'ikpe-
azu:

26 Mbe emebisi-kwa-ra akpukpo-arum nka, O bu na m'gési n'anu-arum hu Chineke:

27 Onye mu onwem gahuru onwem, Anyam abua gahu kwa Ya, O bughi kwa onye ala
0z0. Akurum abua agwusiwo n'imem.

28 O buru na unu asi, Ayi gési ana chu ya? Ma achotawo nkporogwu okwu nimem;

29 Tuanu ujo n'iru mma-agha: N'ihi na gnuma néweta ahuhu-ajo-omume nile nke mma-
agha, Ka unu we mara na ikpé di.

ISI 20

Zofa, bd onye Neama, we za, si,

2 N'ihi nka ka échichém nazaghachim, Obuna n'ihi ime-ngwam nke di nimem.

3 Anuwom odido-aka-na-nti nke nétiyem n'onodu-ihere, Mo nke nghotam nazakwam.

4 1 mawo nka site na mbe ochie, Site na mbe edoro madu n'elu uwa,

> Na iti-nkpu-onu nke ndi némebi iwu di nkpunkpu, Na onli nke onye emeruru emeru nadi
kwa rue mbe ntabi-anya?

6 O buru na nbuli-ya arigorue elu-igwe, Isi-ya ewe metu igwe-oji;

7 Dika nsi-ya ka 0 gala n'iyi rue mbe ebighi-ebi: Ndi huworo ya gasi, Ole ebe 0 no?

8 Dika nro ka o géfelaga, agaghi-achota kwa ya: Agéme kwa ka o fepu dika ohu abali.

9 Anya ahuwo ya, ma 0 gaghi-ahu kwa ya 0z0; Onodu-ya agaghi-ekiri kwa ya 0zo.

10 Umu-ya gacho iru-oma ndi-obeye, Aka-ya abua gényeghachi kwa aku-ya.

I Okpukpu-ya nile juputara n'ume okorobia-ya, Ma o géso ya dina n'elu 4ja.

12 0O buru na ihe 0jo ato uto n'onu-ya, O buru na o zobe ya n'okpuru ire-ya;

13 O buru na o nwe omiko n'aru ya, we ghara irapu ya, Kama o nébochi ya nokpo-onu-ya;
14 Nri-ya nke di na ngiri-afo-ya abanwewo, O bu olulu aju-ala n'ime-ya.

15 O lodawo aku, we boputa ya: Chineke gési n'afo-ya napu ya aku ahu.

16 Nsi aju-ala ka o0 gamiri: Ire agwo gébu ya.

17 O gaghi-ele miri-iyi anya, BU osimiri miri-iyi nke manu-anu na miri-ara-ehi raru araru.
18 O nényeghachi ihe o doburu onwe-ya n'olu inwe, 0 gaghi-eleda ya; Dika aku nke ihe-
nbanwe-ya si di, 0 gaghi-anuri onu otu a.



19 N'ihi na o zopiawo ndi-obeye, rapu kwa ha; O napuwo ulo n'ike, 0 gaghi-ewu kwa ya.
20 N'ihi na o dighi-ama udo n'afo-ya, Ya mere o gaghi-eji ine-ya anachosi ike wepuga
onwe-ya.

21 Q dighi ine foduru nke o nérighi; N'ihi ya odi-nma-ya agaghi-adi ike.

22 N'ojuju nke ozuizu-ya nkpa nakpa ya: Aka onye o bula nke no n'onodu 0jo gabiakwasi
ya.

23 Ka o rue, n'iriju afo-ya, Na Chineke gézitere ya idi-oku nke iwe-Ya, Na O géme kwa ka
0 zokwasi ya dika miri-ozuzo nime nri-ya.

24 Q gesi n'ihe-ekike-agha igwe balaga, Uta ola gabapue ya.

25 O doputawo ya, o we si n‘aru-ya puta: Onu-onu-ya nke nébupu amuma nési kwa
n'olulu-ya puta; Oké ujo nile di n'aru ya.

26 Qchichiri nile ka ezobeworo ibu ihe-ya atukobara atukoba: Oku nke anafunwughi
afunwu géripia ya; O gérechapu ihe foduru n'ulo-ikwa-ya.

27 Elu-igwe gékpughe ajo omume-ya, Ala nébili kwa imegide ya.

28 Agéme ka ihe-omume nke ulo-ya je biri n‘ala 0zo, Aki-ya bu ihe anawusi awusi
n'ubochi iwe-Ya.

29 Nka bu oké madu nke némebi iwu site n'aka Chineke, Na ihe-nketa-ya nke Chineke siri
ya keta.

ISI 21

Job we za, Si,

2 Nurunu okwum nke-oma; Ka nka buru kwa nkasi-obi-nnu.

3 Nagidenum, mu onwem gékwu kwa okwu; Ma mbe m'kwusiri okwu, i gachi ochi.

4 Mu onwem, & bu madu ka m'natamuru ntamu? Ma o buru na o di otd a, gini mere mom
néjighi arapu ibu ihe nadighi-ewe iwe 0s0sQ?

5 Chenum iru, ka ibobo nwu kwa unu n'aru, Tukwasi-kwa-nu aka n'onu.

7 Gini mere ndi némebi iwu nadi ndu, Gho okenye, nabu kwa ndi di ike bu dinkpa?

8 Emewo ka nkpuru-ha so ha guzosie ike n'iru ha, Emewo kwa ka umu nke putara n'aru-
ha guzosie ike n'anya-ha.

9 Ulo-ha di n'udo pua n'oké egwu, Nkpa-n'aka Chineke adighi kwa n'aru ha.

10 Oke-ehi-ya naba nne-ehi, o dighi-abahie; Nne-ehi-ya namu nwa, o dighi-ekwo ime.

I Ha nézipu umu-ha nanu ara dika igwé ewu na aturu, Umu-ha néte kwa egwd.

12 Ha néweli olu-ha n'egwu-otiti na ubo-akwara, Nanuri kwa onu n'olu 0ja.

13 Ha nala ubochi nile ha n'iyi n'odi-nma, Ma n'otu ntabi-anya ha narida n'ala-mo.

14 Ha we si Chineke, Si n'ebe ayi no wezuga Onwe-gi; N'ihi na omuma uzo-Gi nile atoghi
ayi uto.

15 Gini bu Onye Nke puru ime ihe nile, nke ayi gabu oru-Ya? Gini ka 0 gabara ayi, ma ayi
rio Ya aririo?

16 e, 0 bughi n'aka-ha ka odi-nma-ha di: Ndum-odu nke ndi némebi iwu di anya n'ebe
m'no.

17 Ubo ole ka anémenyu oriona ndi némebi iwu? Ubo ole ka nhuju-anya-ha nabiakwasi
ha? Ubo ole ka Chineke nékesa ihe-nbu n'iwe-Ya?

18 Ubo ole ka ha di ka ahihia-gka n'iru ifufe, Na dika ibobo-oka nke oké ifufe nézupu dika



onye-ori?
19 Unu nasi, Chineke nézobere umu-ya ajo ihe-ya. Ka O kwughachi onye ahu n‘onwe-ya,
ka o we mara ya.

20 Ka anya-ya abua hu nbibi-ya, Ya nua ufodu nime onuma nke Onye Nke puru ime ihe
nile.

21 N'ihi na ihe ulo-ya gési ana to ya uto mbe o nwusiri, Mbe ekepusiri onu-ogugu onwa-ya
nile n'etiti?

22 Q di onye gézi Chineke omuma-ihe? Ebe Ya onwe-ya nékpe ndi di elu ikpe.

23 Ot onye nanwu n'ume-ya zuru oke, Mbe 0 nanozu ji na n'udo:

24 |he-ya nile juputara na miri-ara-ehi, Umi okpukpu-ya nile edewo kwa miri.

25 Onye 0zo nanwu n'ilu nkpuru-obi, O dighi kwa mbe o riri ezi ihe.

26 Ha abua n'ott, n'elu 4ja ka ha nédinako, Ikpuru nékpuchi kwa ha.

27 e, amawom échiché-unu, Na nzube nile unu ji megidem ihe-ike.

28 N'ihi na unu nasi, Ole ebe ulo onye-isi di? Ole ebe ulo-ikwi nke ebe-obibi ndi nemebi
iwu di kwa?

29 Unu ajughi ndi nagabiga n'uzo? Unu amaghi kwa ihe-iriba-ama-ha?

30 Na o bu rue ubochi nhuju-anya ka anébochi onye 0jo? Na o bu rue ubochi onuma ka
anédupu ha?

31 Onye gégosi uzo-ya n'iru ya? lhe ahu kwa nke o mere, onye gakwughachi ya?

32 Ma agéburu onye ahu rue ili, O géche kwa nche n'elu obo-ya.

33 Qkpurukpu-aja nke ndagwurugwu gato ya uto, Madu nile gadoro onwe-ha iso ya n'azu,
Dika ndi anapughi igu onu buru ya uzo.

34 Unu si kwa ana kasiem obi n'efu, Ebe nani nmekpu foduru nime nzaghachi nile unu?

ISI 22

Elifaz, bl onye Timan, we za, si,

2 O bu Chineke ka madu nabara n'ine? E-&, kama onye nwere uche nabara onwe-ya
n'ihe.

3 O nato Onye puru ime ihe nile uto na i bu onye ezi omume? Ma-obu ¢ bu urti n'ebe O no
na i néme ka uzo-gi nile zue oké?

4 O bu egwu-gi kpatara O ji bara gi nba, We so gi ba n'ikpé?

5 The ojo gi abaghi uba? O dighi kwa nsotu diri ajo omume-gi.

¢ N'ihi na i narawo nwa-nne-gi ihe-ibe n'efu, Uwe nile nke ndi ba oto ka i néyipu kwa.

71 dighi-eme ka onye nada #mba nua miri, | nébochi kwa nri n'ebe onye-agu no.

8 Ma nwoke nke ogwe-aka-ya di ike, 0 bu ya nwe uwa; Onye anahu iru-oma nébi kwa
nime ya.

9 1 zipuwo ndinyom di-ha nwuru n'aka efu, Ananyaji kwa ogwe-aka nke umu-nbei.

I Ma-obu ochichiri, nke i nadighi-ahu anya, Na njubiga miri nékpuchi gi.

12 Chineke anoghi n'ebe di elu nke elu-igwe? Le kwa idi-elu kpakpando, na ha di elu!

13 | we si, Gini ka Chineke mara? O gési n‘azu oké ochichiri kpe ikpe?

14 1gwe-0ji bara ochichiri naburu Ya ebe-nzuzo, O dighi-ahu kwa uzo; O bu kwa buruburu
elu-igwe ka O né&jeghari.



15 | gédebe uzo ochie, Nke ndikom néme ajo ihe zokwasiworo ukwu?
16 BU ndi apunara, ma mbe-ha akérughi, Ndi awusiri nto-ala-ha dika osimiri:

17 Ndi nasi Chineke, Si n'ebe ayi no wezuga Onwe-gi: Ozo, Gini ka Onye puru ime ihe nile
gémere ha?

18 Ma Ya onwe-ya mejuru ulo nile ha n'ezi ihe: Ma ndum-odu ndi némebi iwu di anya n'ebe
m'no.

19 Ndi ezi omume nahu ya, we nuria; Onye némeghi ihe 0jo nachi kwa ha ochi:

20 sj, N'ezie ezopuwo ha n'uwa, ba ndi nébili imegide ayi, Oku eripiawo kwa ihe-ha
foduru.

21 Biko, mara Ya nke-oma, we no n'udo: Nime ihe ndia ka odi-nma gabiakute gi.

22 Biko, nara iwu n'onu-Ya, Do kwa okwu-Ya nile n'obi-gi.

23 O buru na i laghachikute Onye puru ime ihe nile, agéwuli gi elu dika ulo; | géme ka ajo
omume di anya n'ebe ulo-ikwa-gi nile di.

24 Tobo kwa aku-gi n'elu 4ja, Na ola-edo Ofia n'etiti nkume miri-iyi;

25 Onye puru ime ihe nile gabu kwa aku-gi, Ola-ocha di oké onu-ahia ka O gabu-kwa-ra
gi.

26 N'ihi na mbe ahu ihe nke onye puru ime ihe nile gato gi uto, | géwelite-kwa-ra Chineke
iru-gi.

27 | gario Ya aririo, O ganu kwa gi; | gakwughachi kwa nkwa-gi nile.

28 | gekwubi kwa okwu, ewe me ka o guzosiere gi ike; Ihé gamukwasi kwa uzo-gi nile.

29 Mbe ha géme ka i di ala, i gasi, Nweli-elu di; Onye anya-ya ruru ala ka O gazoputa kwa.
30 O géme ka onye nabughi onye némeghi ihe 0jo wepuga onwe-ya: E, o werewo idi-ocha
nke obu-aka-gi abua wepuga onwe-ya.

ISI 23

Job we za, Si,

2 QObuna ta nnupu-isi ka ntamum bu: Akam di ar¢ n'ihi ize-umem.

3 O gadim nd nma ma asi na amaram ebe m'gachota Ya! Ma asi na agamabiaru onodu-Ya
guzosiri ike!

4 Ka m'do ikpém n'usoro n'iru Ya, Meju kwa onum n'iru-uka.

5 Kam'mara okwu nile O gazaghachim, Ka m'ghota kwa ihe Q gasim.

¢ O bu n'uba nke ike-Ya ka O gékpesom ikpe? E-&; kama Ya onwe-ya géchem iru.

7 N'ebe ahu ka onye ziri ezi néso Ya ru uka; Ewe me ka m'bapu n'aka Onye-ikpem rue
mbe ebighi-ebi.

8 Le, m'ga n'iru, ma O noghi ya; M'ga kwa n'azu, ma adighm-ahuta Ya:

9 M'ga n'aka-ekpe, mbe O nalu olu, ma adighm-ahu Ya anya: Q nékpuchi Onwe-ya n'aka-
nri, m'we ghara ihu Ya.

10 N'ihi na O mawo uzo m'naga; Mbe O nwaputasirim, dika ola-edo ka m'gaputa.

I Nzo-ukwu-Ya ka ukwum néjisi ike iso; Uzo-Ya ka m'debeworo, adighm-ewezuga kwa
onwem.

12 Adighm-apu kwa n'ihe enyere n'iwu nke ebubere-onu-Ya; Atukobawom okwu nile nke
onu-Ya kari okem.

13 Ma Ya onwe-ya no n'otli échiché, onye kwa gechighari Ya? Nkpuru-obi-Ya achosiwo
kwa ike, O we me ya.



14 N'ihi na O némezu ihe bu 0kém: Ma otutu ihe dika ihe ndia di n'aka-Ya.

jijiji
17 N'ihi na ekpochapughm n'iru ochichiri, O kpuchighi kwa oké ochichiri n'irum.

ISI 24

Gini mere Onye puru ime ihe nile néjighi tukoba mbe? Gini mere ndi mara Ya né&jighi hu
ubochi-Ya nile?

2 Ufodu néwezuga 6ke-ala; Ha anapuwo kwa igwe aturu n'ike, we nazl ha.

3 Ha nakpupu inyinya-ibu nke umu-nbei, Ha nanara kwa ehi nke nwayi di-ya nwuru n'ine-
ibe.

4 Ha nési n'uzo wezuga ndi-obeye: Ndi ewedara n'ala nke uwa ezobekowo onwe-ha n'otu.
% Le, dika inyinya-ibu-ohia n'ozara Ka ha napu ije olu-ha, nachosi nri-otita-ha ike; Ala ine
nadighi némere ha nri umu-ha géri.

6 N'ohia ka ha nile n'otli n'otti nwe nri-ha agwara agwa dika ihe-ubi; Ha natutuko kwa
nkpuru-vine foduru n'ubi-vine onye némebi iwu.

7 Ha nano onodu-abali bara oto nénweghi uwe, O dighi kwa ihe-nbokwasi ha nwere n'oyi.
8 Oké miri-ozuzo nke ugwu néde ha, Ma ebe ha nénweghi ebe-nbaba, ha we bakua oké
nkume.

9 Ufodu nanapu nwa-nbei n'ara n'ike, Nara kwa onye ewedara n'ala ihe-ibe:

10 Ha we néjeghari bara oto nénweghi uwe, N'agu-ha ka ha nébu kwa tkwu-oka;

1 N'etiti mbidi-ha ka ha napi manu; Ebe-nzocha-nkpuru-vine nile ha ka ha nazo ukwu, ma
akpiri nakpo ha nku.

12 Ha nési n'obodo ndikom sua udé, Nkpuru-obi ndi emeruworo aru nétiku Chineke: Ma
Chineke adighi-agu ya n'ihe-nzuzu.

13 Ndi ahu no n'etiti ndi nanupu isi n'okpuru ihé; Ha amataghi uzo-ya nile, Ha ebighi kwa
n'okporo-uzo-ya nile.

14 Thé ututu ka obu-madu ji bilie, o nébu onye ewedara n'ala na obeye; N'abali kwa o di ka
onye-ori.

15 Ozo, anya onye nakwa iko nariba chi-ojiji ama, Si, O dighi anya o bula gékirim: O
nézobe iru-ya.

16 O gwupuwo ulo n'ochichiri: N'ehihie ha némechibido onwe-ha uzo; Ha amaghi ihé.

17 N'ihi na ututu buru usu ha nile onyinyo onwu; N'ihi na 0 namata ihe-egwu nile nke
onyinyo onwu.

18 Onye di nfe n'elu miri ka o bu; Anakocha oké-ha n'uwa: Q dighi-eche uzo ubi-vine iru.
19 |kpo-nku na okpom-oku nanapu miri snow n'ike: Ot a ka ala-mo néme ndi mehieworo.
20 Akpa-nwa géchezo ya, aru-ya gato ikpuru uto n'oriri; Agaghi-echeta kwa ya 0zo:
Aganyaji kwa ajo omume dika osisi.

21 O némebu nwayi-aga nke nadighi-amu nwa; O dighi-eme kwa nwayi di-ya nwuru nma.
22 Ma O mewo ka ndi di ike nke-uku nadigide ndu site n'ike-Ya: O nébili, ma o dighi onye
kwere na ¢ gadi ndu.

23 Chineke néme ka 0 no na ntukwasi-obi, 0 nadabere kwa na ya; Ma anya-Ya dikwasi
n'uzo nile ha.



24 Ha di elu; na nwa mbe ha anoghi; Akwadawo kwa ha, chikoba ha dika madu nile, Ewe
bipu ha dika onu-onu oko oka.

25 Ma o buru na o dighi otd a ubu a, onye géme ka amara na abum onye-ugha, Me
okwum ka o buru ihe-efu?

ISI 25

Bildad, bl onye Shua we za, si,

2 Qchichi na oké egwu di n'aka-Ya; O néme udo n'ebe-Ya nile di elu.

3 Usu-Ya, ha nwere onu-ogugu? Onye kwa ka ihé-Ya nadighi-awakwasi?

4 Madu gési kwa ana buru onye ezi omume n'iru Chineke? Ma-obu, 0 gési ana di ocha
n'obi, bd onye nwayi muru?

° Le, obuna onwa adighi-eti, Ozo, kpakpando adighi ocha n'anya-Ya:

6 O gési kwa ana di ocha, bi madu, nke bu nani ikpuru? Ma-obu nwa nke madu, nke bu
nani idide?

ISI 26

Job we za, Si,

2 | siwo ana yere ya aka, bt onye nénweghi ike? | siwo ana zoputa ogwe-aka nke ume
nadighi?

3 ] siwo ana dua ya odu, bt onye namaghi ihe? | siwo kwa ana me ka amara nzube-ihe
n‘uba?

4 Onye ka i gosiworo okwu? O bu kwa onye ume-ya siri nime gi puta?

6 Ala-mo ba oto n'iru Ya, O dighi kwa ihe-nbokwasi ebe-ila-n'iyi nwere.

7 Q néseti Ugwu n'elu ebe toboro n'efu, O nékokwasi kwa uwa n'ihe nabughi ihe.

8 O nékechi miri n'oké igwe-0ji-Ya; Ma abawaghi igwe-oji n'okpuru ya.

9 O nejisi iru oche-eze-Ya ike, Nabasa igwe-0ji-Ya n'elu ya.

10 O kpawo 6ké buruburu n'elu miri, Rue nsotu ihé na ochichiri.

12 |ke-Ya ka O ji me oké osimiri ka o dere du, Nghota-Ya kwa ka O ji tibu Rehab.

13 Esitere n'aka Mo-Ya cho elu-igwe nma; Aka-Ya adupiwo agwdé naba 0so.

14 | e, ndia bu nani nsotu uzo-Ya nile: Le kwa otu o di nta, bu ntakwu okwu anuworo
bayere Ya! Ma ébe-elu-igwe nke idi-ike-Ya nile, onye gaghota ya?

ISI 27

Job we malite itu ilu-ya 0zo, si,

2 Chineke nadi ndu, Onye wezugara ikpém; Onye puru ime ihe nile nadi kwa ndu, ba
Onye mere ka nkpuru-obim di ilu;

% (N'ihi na ogologo mbe nile umem di nimem, Mo nke Chineke di kwa n'imem;)

4 N'ezie ebubere-onum adighi-ekwu okwu ajo omume, Irem adighi-atamu kwa ntamu
aghugho.



® Ya burum ihe-ard o buru na aguam unu na ndi ezi omume: Rue mbe m'kubiri ume
m'gaghi-esi n'ebe m'no wezuga izu-okém.

6 Ezi omumem ka m'jideworo, m'gaghia ara kwa ya aka: Obim adighi-atam uta bayere ot
n'ubochim nile.

7 Ka onye-irom di ka onye némebi iwu, Ka onye nébili imegidem di kwa ka onye ajo
omume.

8 N'ihi na gini bu olile-anya onye emeruru emeru, mbe Chineke nébipu ya, Mbe Chineke
nésepu nkpuru-obi-ya?

9 Chineke, O ganu iti-nkpu-ya, Mbe nkpabu nabiakwasi ya?

19 The nke Onye puru ime ihe nile gato ya uto? O gakpoku Chineke na mbe nile?

I M'gézi unu ihe site n'aka Chineke; M'gaghi-ezobe ihe nke di n'aka Onye puru ime ihe
nile.

12 e, unu onwe-unu nile ahuwo ya; N'ihi gini kwa ka unu naghosi ihe-efu?

13 Nka bu 0ké madu némebi iwu n'ebe Chineke no, Na ihe-nketa nke ndi néme ka madu

14 O buru na umu-ya amuba, 0 bu inye mma-agha; Umu nke putara n'aru-ya agaghi-eriju
kwa nri afo.

15 Agéli ndi-ya foduru n‘onwu, Ndinyom-ya di-ha nwuru agaghi-akwa akwa.

16 O buru na 0 kwakoba ola-ocha dika 4ja, Dozie uwe dika uro;

17°0 gédozi ya, ma onye ezi omume géyi ya, Onye némeghi ihe 0jo géké kwa ola-ocha.
18 O wuwo ulo-ya dika nla, Na dika ulo-ntu nke onye-nche meworo.

19 O nédina buru ogaranya, ma agaghi-achikota ya; O saghewo anya ya abua, ma o
noghi.

20 lhe-egwu néru ya aru dika miri; Oké ifufe ezupuwo ya n'abali.

21 Jfufe Iru-anyanwu néburu ya, o we la; O we fechapu ya n'onodu-ya.

22 Chinke gatu kwa ya ihe, ghara kwa inwe omiko n'aru-ya: N'aka-Ya ka o gési balaga
abalaga.

23 Madu gakuru ya aka, Ma ya 0s0 chupu ya n'onodu-ya.

ISI 28

N lihi na ebe ola-ocha si aputa di, Na ebe nke diri gla-edo ahu ha nanucha anucha.

2 Anési n'aja eweputa igwe, Anawu kwa nkume igho ola.

3 Madu emewo ochichiri ka o nwe ogwugwu, Rue nsotu nile ka ya onwe-ya négwuputa
kwa Nkume nke oké gchichiri na onyinyo onwu.

4 0O siwo n'ebe madu no dika obia tua onu; Ha bu ndi ukwu nke naga aga néchezo;
Anakwuba ha udo n'ebe di madu anya, ha nakwufeghari.

5 Ala, nime ya ka nri si aputa: Ma n'okpuru ya ka atughariworo ya dika 0 bu oku mere ya.
6 Onodu sapphire ka nkume-ya nile bu, O nwe-kwa-ra aja ola-edo.

7 O bu uzo nke udele namaghi, Anya agu-nkwo ahughi kwa ya:

8 Anu-ohia di nganga azoghi ya ukwu, Odum nabo uja agabigaghi kwa n'elu ya.

9 Oké nkume omu ka o setipuworo aka-ya imegide; Okplwo ugwu iru site na nkporogwu-
ha.

10 N'oké nkume nile ka 0 waputaworo uzo miri si eri; Anya-ya ahuwo kwa ihe o bula di
oké onu-ahia.



O kechiwo osimiri ka ha ghara itu miri; Ihe-nzuzo ka 0 néme kwa ka o puta ihé.

12 Ma amam-ihe, ole ebe agachoputa ya? Ole ebe kwa ka 0 bu, b onodu nghota?

13 Madu amaghi oruru-onu-ya; Agaghi-achota kwa ya n'ala ndi di ndu.

14 Obu-miri siri, O bughi nimem ka o di: Oké osimiri si-kwa-ra, O dighi n'akam.

15 Adighi-enye ola-edo makarisiri nma n'onodu ya, Adighi-atu kwa ola-ocha ibu onu-ahia-
ya.

16 Adighi-eji ola-edo oma nke Ofia, Adighi-eji kwa onyx di oké onu-ahia, ma-obu sapphire,
tu ya.

17 adighi-ewere ola-edo na enyo turu ya: Ihe ola-edo anuchara anucha abughi kwa ihe-
nbanwe-ya.

18 Agaghi-ehota coral na crystal: E, nnweta amame-ihe kariri ruby.

19 Adighi-ewere topaz nke Etiopia turu ya, Adighi-eji ola-edo oma anagwaghi agwa tu ya.
20 Ma amam-ihe, ole ebe o si bia? Ole ebe kwa ka o bu, ba onodu nghota?

21 N'ihi na ezonariwo ya n'anya ihe nile di ndu, Esiwo kwa n'anu-ufe nke elu-igwe zopu ya.
22 Ebe-ila-n'iyi na onwu siri, Na nti-ayi ka ayi nuworo akuko-ya.

23 Chineke aghotawo uzo-ya, Ya onwe-ya amawo kwa onodu-ya.

24 N'ihi na Ya onwe-ya nélegide ihe anya rue nsotu nile nke uwa, N'okpuru elu-igwe nile
ka O nahu ihe;

25 Imere ifufe ihe-otutu; Miri ka O tiwo-kwa-ra n'otutu.

26 Mbe O toro ukpuru nye miri-ozuzo, Dozi kwa uzo nye amuima nke ébe-elu-igwe:

27 Mbe ahu ka O huru ya, we ko akuko-ya; O mere ka o guzosie ike, O gwuputara ala-ya.

28 O we si madu, Le, egwu Onye-nwe-ayi, nke ahu bu amam-ihe; Ozo, isi n'ihe 0jo puta
bu nghota.

ISI 29

Job we malite itu ilu-ya 0zo0, si,

2 Q gadim no nma ma asi na adim dika m'si di n'onwa gara aga, Dika n'ubochi nile mbe
Chineke nédebem;

3 Mbe o nénwu n'elu isim, ba oriona-Ya, ihé-Ya ka m'néji eje ije n'ochichiri;

4 Otu m'diri n'ubochi ihe nagaram nke-oma, Mbe izt nzuzo Chineke dikwasi ulo-ikwam;
° Mbe Onye puru ime ihe nile nangyerem, Mbe umu-ntakirim norom buruburu;

6 Mbe ewere miri-ara-ehi raru araru sa nzo-ukwum nile, Mbe oké nkume nawuputaram
miri-iyi nke bu nani manu!

7 Mbe m'puru je rue onu-uzo-ama n‘akuku obodo, Mbe m'nédozi ebe-onodum n'ama,

8 Umu-okorobia hurum, zobe onwe-ha, Ndi kara nka biliri, guzo;

9 Ndi-isi kwubiri okwu nile ha, Tukwasi obu-aka-ha n'onu-ha;

10" Anubiri olu ndi-ndd, Ire-ha rapa-kwa-ra n'okpo-onu-ha;

1 N'ihi na nti nurum, we kpom onye ihe nagara nke-oma; Anya hu-kwa-ram, we baram
ama:

12 N'ihi na m'mere onye ewedara n'ala nke nétikum ka o wepuga onwe-ya, Ya na nwa-
nbei, bu onye nénweghi onye néyere ya aka.

13 Ngozi nke onye nala n'iyi nabiakwasim: M'néme kwa obi nwayi di-ya nwuru ka o tie
nkpu onu.



14 Ezi omume ka m'yiri dika uwe, o we werem yikwasi onwe-ya: Ezi ikpém di ka uwe-
nwuda na dkwa-ike-n'isi.

15 Anya ka m'ghoro n'ebe onye-isi no, Ukwu n'ebe onye-ngwuro no ka m'gho-kwa-ra.
16 Nna ka m'buru ndi-obeye: Okwu-ikpé m'namaghi kwa, anamegwuputa ala-ya.

17 M'we tijie ikiri-ezé nke onye ajo omume, Si n'ezé-ya tupu anu o doburu.

18 M'we si, N'akwum ka m'gékubi ume, Dika 4ja ka m'géme kwa ka ubochim ba uba:
19 Awasawo nkporogwum n'ebe miri di, Igirigi gano kwa onodu-abali n'alakam:

20 Nsopurum di ohu nimem, Utam gabanwe kwa ohu n'akam.

21 Mu ka madu gere nti, we chere, Ha nano kwa da inu ndum-odum.

22 Mbe okwum gwusiri, ha adighi-ekwu kwa okwu-ha nke ubo abua; Okwum nabukwasi
kwa ha dika miri-ozuzo.

23 Ha necherekwam dika esi echere miri-ozuzo; Ha saghepu-kwa-ra onu-ha dika 0 bu
inara miri-ozuzo ikpe-azu.

24 M'chia ha ochi, ha adighi-ekwere; Ha adighi-eme kwa ka ihé irum da.

25 M'naroputa uzo-ha, nodu kwa ka onye-isi, Biri kwa dika eze si ebi n'usu-ya, Dika onye
nakasi ndi néru Uju obi.

ISI 30

Ma ubu a ha achiwom ochi, bt ndi bu nwata karim, Ndi m'juru ido ndi bu nna-ha n'etiti
nkita nke igwé ewu na aturu nkem.

2 Qzo, ike aka-ha, gini ka 0 gabaram? Ndi ike nke agadi-ha laworo n'iyi.

3 N'ihi ihe-uko na n'ihi agu ha bu ndi nénweghi ike imu nwa: Ha bu ndi néwere ezé-ha
kocha ala okpo-nku, nke bu nkponkpo ebe na ebe toboro n'efu na mbe gara aga.

4 Ndi nanyajipu mallow n'akuku umu-osisi; Nkporogwu osisi broom bu kwa nri-ha.

5 Anési n'etiti madu chupu ha; Ha nétiso ha nkpu dika anétiso onye-ori.

n'oké nkume.

7 N'etiti umu-osisi ka ha néti nkpu dika inyinya-ibu; N'okpuru akuba ka ha néjikota onwe-
ha.

8 Ha bu umu ndi-nzuzu, e, umu nke ndi nénweghi aha; Apiapuwo ha n'ala.

9 Ma ubu a aghowom abli ha nabu n'ikpo ubo-akwara, M'bu-kwa-ra ha okwu ha
nékwughari.

10 Ha nakpom ihe-ar, ha no n'ebe di anya site n'ebe m'no, Ha ebochighi kwa onwe-ha
n'ibu onu-miri n'irum.

I N'ihi na O topuwo udo-Ya, we wedam n'ala, Ha achipuwo kwa bridle n‘irum.

12 N'aka-nrim ka abo ahu nébili; Ukwum abua ka ha nupuworo, We tulie uzo nhuju-anya-
ha megidem.

13 Ha emebiwo uzom, Ha bara nmebim urt, Bu ndi nénweghi onye néyere ha aka.

14 Dika 0 bu na nitp sara mbara, otl a ka ha nabia: N'okpuru ntikpo ahu ka ha turuworo
onwe-ha n'arum.

15 |he-egwu echighariwo imegidem, Ha nachu okakam dika ifufe; Dika igwe-oji ka
nzoputam gabigawo-kwa-ra.
16 Ma ubu a anawusi nkpuru-obim nimem dika miri; Ubochi nweda-n'ala né&jidem.

17 N'abali okpukpum nésiwasi nadapu n'arum, Ihe-nbu nke narom ard anoghi n'otu ebe.



18 Site n'iba-uba nke ike nke oriam uwem nénwoghari: Dika onu uwe-imem ka o0 nékem
buruburu.

19 O tubawom n'apiti, M'we yie &ja na ntu.

20 Anametiku Gi, ma | dighi-azam: Eguzorom oto, | we lekwasim anya.

21 | nabanwe iburum onye nénweghi obi-ebere: I n&ji ume aka-Gi kpabuem.

22 | nébulim nye ifufe, | néme ka o burum dika inyinya, | ne-atugharim n'elu ebili nmiri.

23 N'ihi na amawom na o bu onwu ka | gémem ka m'chigharikuru, Ru kwa ulo nzute nke
diri ihe nile di ndu.

24 N'ezie 0 bughi ihe etikporo etikpo ka O géseti aka Ya imegide; O buru na o di n'odida-
ya, madu gétiku Chineke n'ihi ihe ndia.

25 Akwaghm akwa n'ihi onye ubochi-ya siri ike? O wuteghi nkpuru-obim bayere obeye?
26 Mbe m'lere anya ezi ihe, ihe 0jo bia-kwa-ra; M'we chere ihe, ma ochichiri biara.

27 Ngiri-afom nile nabo abo, ha anoghi ju; Ubochi nweda-n'ala nile abiawo n'irum.

28 Ejeghariwom né&ji nji, 0 bughi anyanwu mere ya: Ebiliwom oto nime nkpokota madu,
tikue Chineke.

29 M'ghoworo nkita-ohia nwa-nne, Gho-kwa-ra enyi-nnunu eyi.

30 Akpukpo-arum di oji, nadapu n‘arum, Qkpukpum erewo kwa oku site n'ikpo-nku.

31 Ubo-akwaram we gho iru-0ja, Ojam gho-kwa-ra olu ndi nakwa akwa.

ISI 31

Mu na anyam abua bara ndu; M'gési kwa ana lekwasi nwa-abogho namaghi nwoke
anya?

2 N'ihi na gini bu oké nke Chineke sitere n'elu? Ma-obu ihe-nketa nke Onye puru ime ihe
nile sitere n'ebe di elu?

3 O bughi nhuju-anya n'ebe onye ajo omume no, Na oké ahuhu n'ebe ndi néme ajo ihe
no?

4 Ya onwe-ya adighi-ahu uzom nile, Gu kwa nzo-ukwum nile onu?

° O buru na mu na ihe-efu yikoro jeghari, O buru kwa na ukwum abaso aghugho 0s0so;
6 (Ka O tiam n'ihe-otutu ezi omume, Ka Chineke mara kwa izu-okém:;)

7 Q buru na nzo-ukwum esi n'uzo wezuga onwe-ya, O buru kwa na obim ejesowo anyam
abua n'azu, Q buru kwa na olu ¢ bula araparawo n'obu-akam abua:

8 Ka m'gha nkpuru, ma ka onye 0zo rie; Ka eropu kwa umu nke putara n‘arum.

9 O buru na arafue obim ijekuru nwayi, M'we che anwu n'onu-uzo madu-ibem:

10 Ka nwunyem gwere nwoke 0z0 nri, Ka ndikom 0zo ruru kwa ala n'elu ya.

I N'ihi na nke ahu bu nzube 0jo; Ozo, nke ahu bu ajo omume ndi-ikpe gékpe:

12 N'ihi na oku ka 0 bu, rue ebe-ila-n'iyi ka o néripia, O géropu kwa ihe-omumem nile.

13 O buru na ajum okwu-ikpé orum nwoke ma-obu ortim nwayi, Mbe mu na ha nése okwu:
14 Gini ka m'géme kwa mbe Chineke nébili? Mbe O néleta kwa, gini ka m'gazaghachi Ya?
15 O bughi Onye ahu Nke merem nime afo mere ya? O bughi otti Onye dozi-kwa-ra ayi
abua nime akpa-nwa?

16 O buru na ebochiem ndi nénweghi ike n'ihe nato ha uto, O buru kwa na emem ka anya
nwayi di-ya nwuru dala n'isi;

17 O buru kwa na eriem nbi-aka-nrim, nanim, Ma nwa-nbei erighi nime ya;



18 (Kama site na mbe m'di na nwata o tozuru n'akam dika n'aka nna-ya, O bu kwa site
n‘afo nnem ka m'buru nwayi di-ya nwuru onye-ndu;)

19 O buru na ahum madu nala n'iyi site n'enweghi uwe, O buru kwa na obeye enweghi
akwa-nbokwasi;
20 O buru na ukwu-ya agozighm, O buru kwa na esiteghi n'aji aturum me ka aru di ya oku;

21 O buru na efewom akam megide nwa-nbei, N'ihi na m'nahu onye-iye-akam n'onu-uzo-
ama:

22 Ka ubum si n'azu-ubu-ya dapu, Ka etijipu kwa ogwe-akam n'okpukpu-ya.

23 N'ihi na nhuju-anya Chineke burum oké egwu, Site kwa na nweli-elu-Ya apughm ime
ihe o bula.

24 O buru na emewom ola-edo ka 0 buru okwukwe efum, O buru kwa na asiwom ola-edo
oma, | bu ntukwasi-obim;

25 O buru na anuriam onu n'ihi na akum riri nne, Na n'ihi na akam achotawo aka uku;
26 Q buru na ajum ihé mbe o nénwu, Ma-obu onwa mara nma mbe 0 naga ije;

27 Ewe rafue obim na nzuzo, Akam we sutu onum onu:

28 Nke ahu bu kwa ajo omume ndi-ikpe gékpe: N'ihi na n'ime ihe a m'gagonari Chineke
Nke di n'elu.

29 Q buru na anuriam n'odida nke onye nakpom asi, Ma-obu kpote onwem mbe ihe 0jo
chotara ya;

30 (Ma enyeghm okpo-onum uzo imehie N'iji obuba-iyi rig ndu-ya;)

31 QO buru na ndikom ulo-ikwm asighi, O gadi ayi nd0 nma ma asi na ayi ahu onye néjighi
anu-ya riju afo!

32 QO bughi n'ézi ka obia nano onodu-abali; Anam emeghe onu-uzom n'ebe uzo-ama di.

33 O buru na ekpuchiwom njehiem nile dika Adam, N'izobe ajo omumem n‘obim,

némem ka m'tua ujo, M'we no di, ghara isi n'onu-uzo pua-

35 O gadim nd nma ma asi na enwerem onye gégem nti! (Le, akaram, ka Onye puru ime
ihe nile zam;) O gadikwam nd nma ma asi na enwerem akwukwo nke o deworo, bu nwoke
mu na ya nése okwu!

36 N'ezie n'ubum ka m'géburu ya; M'géke kwa ya n'isim dika okpu-eze.
37 M'gégosi Ya onu-ogugu nzo-ukwum; Dika onye-ndi ka m'gabiaru Ya nso.
38 O buru na alam etie nkpu megidem, O buru kwa na ¢ba-ya nile akwako akwa;

39 O buru na eriwom ihe-omume-ya nényeghi ego, Ma-obu me ka ndi-nwe-ya kubie ume-
ndu-ha:

40 Ka ohia-ogwu puta n'onodu oka wheat, Ka ahihia nési isi 0jo puta kwa n'onodu oka
barley. Okwu Job agwusia.

ISI 32

Ndikom ato ndia we kwusi iza Job, n'ihi na ya onwe-ya bu onye ezi omume n'anya-ya.

2 |lwe Elaihu nwa Barakel, bt onye Buz, site n‘aburu Ram, we di oku: megide Job ka iwe-
ya di oku, n'ihi na 0 guru onwe-ya n'onye ezi omume kari Chineke.

3 0zo, megide ndi-eyi-ya ato ka iwe-ya di oku, n'ihi na ha achotaghi ine-oziza ha géji ma
Job ikpe.

4 Ma Elaihu chere Job n'ikwu okwu, n'ihi na ndi-okenye ka ha bu kari ya onwe-ya n'ubochi



ndu-ha.
° Elaihu we hu na ihe-oziza adighi n'onu ndikom ato ahu, iwe-ya we di oku.

6 Elaihu nwa Barakel, bl onye Buz, we za, si, Nwata ka m'bu n'ubochi ndum, ma unu
onwe-unu bu ndi kara nka; N'ihi ya ka m'rapuru, we tua egwu ikwuputara unu ihe m'mara.

7 Asirim, Ubochi bara uba gékwu okwu, Otutu aro géme kwa ka amara amam-ihe.

8 N'ezie mo di nime madu, Iku-ume nke Onye puru ime ihe nile néme kwa ka ha ghota
ihe.

9 0O bughi ndi uku mara ihe, O bughi kwa ndi-okenye naghota ikpé.

10 N'ihi nka ka m'siri, Gem nti; M'gékwuputa ihe m'mara, obuna mu onwem.

1 Le, echerem okwu-unu, Anamana nti nghota-unu, Rue mbe unu gégwuputa ala okwu
nile.

12 E, anamelekwasi unu anya, Ma, le, o dighi onye néso Job ru uka, Ma-obu nke naza
okwu-onu-ya nile, n'etiti unu.

13 Lezienu anya ka unu ghara isi, Ayi achotawo amam-ihe; Chineke gachipu ya, o bughi
madu:

14 N'ihi na o doghi okwu-ya n'usoro imegidem; M'gaghi-eji kwa okwu-onu-unu zaghachi
ya.

15 Ha atuwo ujo, ha azaghi kwa 0zo: Ha ewepuwo okwu nile n'onu onwe-ha.

16 M'gécheta kwa, n'ihi na ha adighi-ekwu, N'ihi na ha eguzowo, ghara iza 0zo?

17 M'gaza okém, obuna mu onwem, M'gékwuputa ihe m'mara, obuna mu onwem.

18 N'ihi na ejuputaram n'okwu; Mo nke di n‘afom akpabuwom.

19 Le, afom di ka manya-vine nke anakwupughi akwupu; Dika karama-akpukpo ohu, 0
nabawa abawa.

20 Ka m'kwue, ka aru we dajuam; M'gémeghe ebubere-onum, za.

21 Biko, ka m'ghara ihu nwoke o bula iru-oma; M'gaghi-etu kwa madu aha.

22 N'ihi na amaghm itu aha; O buru otd a Onye kérem gébupum na nwa mbe nta.

ISI 33

Ma otl o di, biko, Job, nuru okwum nile, Na kwa nti okwum nile.

2 Biko, le, asaghewom onum, Irem ekwuwo n'okpo-onum.

3 Okwu-onum nile gékwuputa izi-ezi nke obim: Ihe ebubere-onum mara ka ha kwuworo
n'idi-ocha.

4 Mo nke Chineke emewom, Iku-ume nke Onye puru ime ihe nile néme kwa ka m'di ndu.
5 O buru na i puru, zaghachim; Do okwu-gi n'usoro n‘irum, guzo onwe-gi.

6 Le, mu onwem di ka i si di n'ebe Chineke no: Site n'uro ka akpurum, obuna mu onwem.
7 Le, oké ujom agaghi-eme ka i tua egwu nke-uku, Nbigide-akam agaghi-adi kwa ard
n‘aru-gi.

8 N'ezie i kwuwo na ntim, Olu okwu nile ka m'nanu kwa, si,

9 Mu onwem di ocha n'obi, nénweghi njehie; Onye nacha ucha ka m'bu, ajo omume adighi
kwa nimem:

10 e, ihe iji jum aju ka O nachoputa, Q nagum n'onye-iro n'ebe O no;

O nétiye ukwum abua nime otosi, Nélezi kwa okporo-uzom nile anya.

12 e, o bu na nka ka i nabughi onye ezi omume; m'gaza gi: N'ihi na Chineke di uku kari
madu.



13 Gini mere i ji so Ya se okwu, Si na Q dighi-aza okwu bayere ihe o bula O néme?

14 N'ihi na otli ubo ka Chineke nékwu, E, ubo abua, ma madu adighi-ariba ya ama.

15 Na nro, bt ohu nke abali, Mbe oké ura nadakwasi madu, N'itu-oru-ura n'elu ihe-ndina;
16 Mbe ahu ka O nékpughe nti madu, Nakachi kwa ido-aka-na-nti-ha akara,

17 1me ka madu si n'omume-ya wezuga onwe-ya, Na isi n'ebe onye di ike no kpuche
npako;

18 O nébochi nkpuru-obi-ya n'ida n'olult, O nébochi kwa ndu-ya n'igabiga site n'ine-agha.
19 Abawo-kwa-ra ya nba n'ihe-nbu n'elu ihe-ndina-ya, Ya na ilu-ogu nadigide adigide
n'okpukpu-ya nile:

20 Nri we naso ndu-ya oyi, lhe-oriri nke 0 nachosi ike naso kwa nkpuru-obi-ya oyi.

21 Anu-aru-ya nagwusi, ewe ghara ihu ya anya; Okpukpu-ya nile nke anadighi-ahu anya
aputawo kwa n'elu.

22 Nkpuru-obi-ya we nabiaru nso olult, Ndu-ya nabiaru kwa nso ndi néme ka anwua.

23 O buru na mo-ozi ano n'akuku ya, B onye-nsughari, otll onye n'etiti nnu ndi-mo-ozi
abua na ogu iri, Igosi madu izi-ezi-ya;

24 O géme-kwa-ra ya amara, si, Doputa ya n‘irida n'olulu, Achotawom ihe-nbaputa.

25 Anu-aru-ya gadi ohu kari nke nwata O nalaghachiru ubochi okorobia-ya:

26 O nario Chineke aririo, ihe-ya we nato Ya uto; O we were iti-nkpu-onu hu iru-Ya: O we
nyeghachi madu ezi omume-ya.

27 O nabu abu n'iru madu, si, Emehiewom, me kwa ihe ziri ezi ka 0 buru ajo omume, Ma 0
baghm n'ihe:

28 O baputawo nkpuru-obim n'igabiga ba n'olult, Ndum géle kwa ihé.

29 e, ihe ndia nile ka Chineke nalu, Ubo abua, ma-obu ubo atg, n'ebe madu no,

30 Ime ka nkpuru-obi-ya si n'olulu lata, Ka ewe were ihé nke ndu nye ya ihe.

31 Job, na nti, gem nti: Ba nkiti, na mu onwem gékwu.

32 QO buru na okwu adi n'onu-gi, zaghachim: Kwue, n'ihi na o dim uto igu gi n'onye ezi
omume.

33 O buru na okwu adighi, gi onwe-gi gem nti: Ba nkiti, na m'gézi gi amam-ihe.

ISI 34

Elaihu we naza, si,

2 Ndi-amam-ihe, nurunu okwum nile; Ndi mara ihe kwa, nanun nti.

3 N'ihi na nti nanwa okwu nile, Okpo-onu nédetu kwa ihe-oriri.

4 Ka ayi roputara onwe-ayi ikpé: Ka ayi mara n'etiti onwe-ayi ihe di nma.

> N'ihi na Job siri, Abum onye ezi omume, Ma Chineke ewezugawo ikpém:

6 M'gékwu okwu-ugha megide ikpém? Onya-akum adighi ngwota, o bu ezie na njehie
adighi.

7 Ole madu di ka Job? O nanu ichi-ochi dika miri,

8 Néso kwa ndi nalu ajo ihe ga ije, buru onye ejikotara ya na ha, O we so ndi némebi iwu
jeghari.

9 N'ihi na o siri, O dighi ihe 0 bara madu Mbe ihe Chineke nato ya uto.

10 N'ihi nka, unu ndi nwere obi, genum nti: Ya buru Chineke ihe-art, bd imebi iwu; Ya buru
kwa Onye puru ime ihe nile ihe-aru, bl ime ajo omume.



1 N'ihi na olu madu ka O gakwughachi ya, Na dika uzo nwoke si di, oti a ka O géme ka o
huta.

12 E, n'ezie, Chineke agaghi-emebi iwu, Onye puru ime ihe nile agaghi-eme kwa ka ikpé
buru ajo omume.

13 Onye mere Ya onye-nlekota uwa? Ma-obu onye doro elu-uwa dum madu bi?

14 0O buru na O tukwasi ya obi-Ya, O buru na Q chikota mo-ya na iku-ume-ya n'ebe O no;
15 Anu-aru nile gékubiko ume, Mdu galaghachi kwa n'aja.

16 Ma o buru na i nwere nghota, nuru nka: Na nti olu okwum nile.

17 0z0, onye nakpo ezi ikpé asi, 0 gachi achi? Ma-obu i gama Onye ezi omume di ike
ikpe?

18 Agasi eze, Gi onye joburu onwe-gi? Agasi ndi amara aha-ha, Unu ndi-nmebi-iwu?

19 Agasi kwa Ya ott a, bt Onye nadighi-ahu ndi-isi iru-oma, Nke nadighi-amata kwa
ogaranya kari onye nénweghi ike? N'ihi na olu nke aka-Ya ka ha nile bu.

20 N'otli ntabi-anya ka ha ganwu, obuna n'etiti abali; Anéme ka ndi ahu me nkpatu, ha
nagabiga kwa, Anéwezuga kwa onye di ike, néweghi aka o bula.

21 N'ihi na anya-Ya dikwasi uzo nile nke madu, Nzo-ukwu-ya nile ka O nahu kwa.

22 Q dighi ochichiri di, o dighi kwa onyinyo onwu di, Ebe ndi nalu ajo ihe gézo onwe-ha.
23 N'ihi na Q dighi-atukwasi madu ihe 0zo, O bu nani ijekuru Chineke n'ikpé.

24 O netijisi ndi di ike, ma ngwuputa-ala-ya adighi, O we neguzo ndi 0zo n'onodu ha.

25 N'ihi ya O namata olu nile ha; O we nékpu ha iru n'abali, ewe zopia ha.

26 Dika ndi nemebi iwu ka O tiworo ha aka N'onodu ndi nahu ha anya;

27 N'ihi na ha esiwo n'iso Ya wezuga onwe-ha, Ha eweghi kwa uche le uzo-Ya nile anya:

28 me ka iti-nkpu nke onye nénweghi ike biarue Ya ruo, Iti-nkpu nke ndi ewedara n'ala ka
O nanu kwa.

29 Mbe Ya onwe-ya néme ka ano ju, onye gama kwa ikpe? Mbe O nézobe iru-Ya, onye
gékiri kwa Ya? Ma ¢ bu n'ebe mba ng, ma-obu n'ebe madu no, n'otu aka ahu:

30 Ka madu emeruru emeru we ghara ibu eze, Ka ndi nésiri ndi ahu onya we ghara idi.
31 N'ihi na ¢ di onye o bula siworo Chineke, Eburuwom ahuhu, m'gaghi-eme ajo omume
0z0:

32 |he m'nahughi, Gi onwe-gi zim ya: Q buru na emewom ajo omume, m'gaghi-eme kwa
ya 0zQ?

33 O bu site n'ebe i no ka O gakwughachi, nke i naju ya? N'ihi na gi onwe-gi garoputa, 0
bughi mu onwem: Ma ihe i maworo, kwue ya.

34 Madu ndi nwere obi gasim, Ha na nwoke o bula mara ihe nke négem nti:

35 Job, 0 bughi n'omuma-ihe ka o nékwu, Okwu-ya nile adighi kwa n'inwe-uche.

36 O gadim nd nma ma asi na anwa Job rue mbe ebighi-ebi, N'ihi na 0 nazaghachi dika
ajo madu.

37 N'ihi na o natukwasi njehie n'elu nmehie-ya, O naku aka-ya abua n'etiti ayi, Néeme kwa
ka okwu-ya ba uba megide Chineke.

ISI 35

Elaihu we naza, si,
2 O bu nka ka i néché na o bu ikpé-gi? Ma-obu 1 siwo, Ezi omumem Kariri nke Chineke?

¥ Na i nasi, Gini ka 0 bara Gi? Url gini ka o0 baram kari nmehiem?



4 Mu onwem gazaghachi gi, Gi na ndi-eyi-gi.
% Legide elu-igwe anya, hu; Kiri kwa mbara-igwé nile nke di elu kari gi.

6 O buru na i mehiewo, gini ka i némegide Ya? O buru kwa na njehie-gi abawo uba, gini
ka i neme Ya?

7°Q buru na i bu onye ezi omume, gini ka i nénye Ya? Ma-obu gini ka O nanara n'aka-gi?
8 Nmebi-iwu-gi gémetu nwoke dika gi; Ezi omume-gi gémetu kwa nwa nke madu.

9 N'ihi iba-uba nke nmebu ka ha néti nkpu; Ha nétiku onye géyere ha aka n'ihi ogwe-aka
ndi di ike.

10 Ma o dighi onye siri, Ole ebe Chineke no, bt Onye merem, Onye nénye abll oma
n‘abali;

1 Onye nézi ayi ihe kari anu nke uwa, O néme kwa ka ayi mara ihe kari anu-ufe nke elu-
igwe?

12 N'ebe ahu ka ha néti nkpu, ma O dighi-aza, N'ihi npako di 0jo.

13 N'ezie Chineke agaghi-anu ihe-efu, Onye puru ime ihe nile agaghi-ekiri kwa ya.

14 Ota o di, mbe i nasi na i dighi-ekiri Ya, Okwu-ikpe-gi di n'iru Ya, i géchere kwa Ya.

15 Ma ubu a, n'ihi na iwe-Ya eletaghi, Na n'ihi na O ribaghi njehie ama nke-uku;

16 N'ihi ya ka Job nasaghepu onu-ya n'efu; Q bughi n'omuma-ihe ka O néme ka okwu-ya
nile ba uba.

ISI 36

Elaihu we nékwu kwa, si,
2 Cherem nwa mbe nta, m'gékwuputa-kwa-ra gi; N'ihi na okwu 0zo di ikwuru Chineke.

3 M'geési n'ebe di anya bute omuma-ihem, O bu kwa Onye kpurum ka m'génye ezi
omume.

4 N'ihi na n'ezie 0 bughi okwu-ugha ka okwum nile bu: Onye zuru oké n‘'omuma-ihe
noyere gi.

5 Le, Chineke di ike, O dighi-aju kwa onye o bula: O di ike n'ike nke obi.

6 Q dighi-edebe ndu nke onye némebi iwu: Ma O nénye ndi ewedara n'ala ezi ikpé.

7 Q dighi-esepu anya-Ya n'aru onye ezi omume: Ma obuna n'ebe ndi-eze no n'oche-eze
Ka O néme ka ha nokwasi rue mbe ebighi-ebi, ha we di elu.

8 Ma 0 buru na ejide ha n'udd nke nweda-n'ala, Dika ndi ekeworo abu nime nkporo-ukwu;
9 O we négosi ha olu-ha, Na njehie nile ha, na ha néme onwe-ha ndi di ike megide Ya.

10 0 nekpughe kwa nti-ha ido ha aka na nti, O si ha si n'ajo ihe laghachi.

1 O buru na ha anu, we fé Ya ofufe, Ha géme ka ubochi nile ha gwusia n'odi-nma, Me
kwa ka aro nile ha gwusia n'ihe-uto.

12 Ma o buru na ha adighi-anu ha gala n'iyi site nihe-agha, Kubie ume nénweghi omuma-
ihe.

13 Ma ndi emeruru obi-ha emeru nédo iwe n'obi: Ha adighi-etiku Chineke mbe O keworo
ha abu.

14 Nkpuru-obi-ha nanwu na nwata, Ndu-ha nala kwa n'iyi n'etiti ndi edoro nso ikwa iko.

15 O nadoputa onye ewedara n'ala na nweda-n‘ala-ya. O nékpughe kwa nti-ha nime
nmebu.

16 Obuna ot a ka O raraworo gi isi n'onu nkpabu Ba n'ebe sara mbara, nke ebe di nkpa
nadighi n‘okpuru ya; Ndoba ihe-oriri nke table-gi géjuputa kwa n‘abuba.



17 Ma i juputawo n'okwu-ikpé nke onye némebi iwu: Okwu-ikpé na ezi ikpé néjide gi.

18 N'ihi na lezie anya ka onuma ghara irafu gi site n'otiti-ihe; Ekwe-kwa-la ka iba-uba nke
ihe-nbaputa wezuga gi.

19 O gédo aku-gi n'usoro ka i ghara ino na nkpa? Ma-obu ume nile nke ike-gi?

20 Ekusila ume ike ibiaru abali, BU mbe ndi di iche iche narigo n‘onodu-ha.

21 |ezie anya, echela ajo ihe iru: N'ihi na nka ka i roputaworo kari nweda-n'ala.

22 e, Chineke néme Onwe-ya ka O no n'elu n'ike-Ya: Onye bu onye-ozizi dika Ya?

23 Onye wereworo uzo-Ya leta Ya? Ma-obu onye siworo, | mewo ajo omume?

24 Cheta ka i me olu-Ya ka o di uku, Bi nke madu buworo abu bayere ya.

25 Madu nile elewo ya anya; Madu nélegide ya site n'ebe di anya.

26 | e, Chineke di uku, ayi amaghi kwa Ya; Onu-ogugu aro-Ya enweghi kwa ngwuputa.
27 N'ihi na O nésepu nkpuru miri, Nke nagho miri-ozuzo diri alulu-Ya:

28 Nke mbara-igwé nawuda, natasa madu n'uba.

29 0zo, 0 di onye naghota nbasa igwe-oji Nbibo nke ulo-ntu-Ya?

30 | e, O basawo ihé-Ya n'elu ya; Ebe dikarisiri omimi nke oké osimiri ka O kpuchiwo-kwa-
ra.

31 N'ihi na ndia ka O ji nékpe ndi nile di iche iche ikpe; O nénye ihe-oriri n'uba.

32 Q jiwo ihé kpuchi obu-aka-Ya abua; We nye ya iwu imegide onye némegide Ya.

33 Nkpotu-ya négosi ihe bayere Ya, Gosi kwa anu-ulo ihe bayere Onye narigo.

ISI 37

2 Genu nti nke-oma n'ime-nkpatu nke olu-Ya, Na ntamu nke nési n'onu-Ya puta.

3 N'okputu elu-igwe nile ka O nézisa ya, ihé-ya dikwasi kwa akuku nile nke uwa.

4 Mbe o gasiri olu nabo uja; O néwere olu nbili-elu-Ya ma ébé-elu-igwe: O dighi-ebochi ha
mbe ananu olu-Ya.

° Chineke néji olu-Ya ma ébé-elu-igwe n'uzo di ebube; O néme ihe uku, ma ayi amaghi
ha.

6 N'ihi na O nasi snow, Na oké miri-ozuzo, Na oké miri-ozuzo nke miri-ozuzo-Ya di ike, Di
n'ala.

7 O nakachi aka madu o bula akara; Ka madu nile O mere we mara ya.

8 Anu-ohia we naba n'0té-ya, O nanodu kwa n'ebe-obibi-ya.

9 N'ime-ulo Ndida ka oké ifufe nési bia: O bu kwa n'Ugwu ka oyi nési bia.

10 Anési n'iku-ume Chineke nye ice: Anéme kwa obosara miri ka o di warara.

1 Qzo, O néji miri-ozuzo bobu oké igwe-oji; O nabasa igwe-oji nke ihé-Ya:

12 Anéchighari kwa nke ahu buruburu site n'okpukpe-Ya, Ka ha we me ihe o bula nke O
nénye ha n'iwu N'elu-uwa dum madu bi:

13 Ma 0 bu n'ihi nkpa-n'aka, ma-obu n'ihi uwa-Ya, Ma-obu n'ihi ebere, ka O néme ka 0
biarue.

14 Na nti na nka, Job: Guzo, ghota oké olu nile nke Chineke.

15 | mara ott Chineke nénye ha iwu, Néme kwa ka ihé igwe-oji-Ya mua?

16 | mara otu oké igwe-oji ji kwuru efekefe, Oké olu nke Onye zuru oké n‘omuma-ihe?

17 Gi onye uwe-gi nékpo oku, Mbe O néme ka uwa di ju site n'ifufe Ndida.



18 | géso Ya me ka mbara-igwé nile sa mbara, Nke di ike dika enyo awuru awu?

19 Me ka ayi mara ihe ayi gasi Ya; Ayi adighi-edo okwu-ayi n'usoro n'ihi ochichiri.

20 Agakoro Ya na m'gekwu okwu? Ma-obu ¢ di madu o bula siri ka eloda ya?

21 Ma ubu a madu ahughi ihé nke nébupu na mbara-igwé: Ifufe we gabiga, me ka ha di
ocha.

22 N'Ugwu ka ola-edo, bi omumu-ihe, nési bia: Chineke ka ebube di egwu nadikwasi.
23 Onye puru ime ihe nile, ayi achoputaghi Ya; O di uku n'ike: N'ikpe na iba-uba nke ezi
omume Q dighi-eweda n'ala.

24 N'ihi ya madu natu egwu Ya: O dighi-ahu ndi nile obi-ha mara ihe.

ISI 38

Jehova we si n'oké ifufe za Job, si,

2 Onye bu onye a nke néme ka ndum-odu ba ochichiri Site n'okwu gmuma-ihe nadighi?

3 Biko, ke ihe-okiké n'ukwu-gi dika onye di ike: M'gaju kwa gi, gi me kwa ka M'mara.

4 Ole ebe i no mbe M'toro nto-ala uwa? Gosim, ma o buru na i mara nghota.

5 Onye doro otltd-ya nile, ma asi na i mara? Ma-obu onye setiri eriri-otutd n'elu ya?

6 N'elu gini ka emere ka ukwu-ya nile bamie? Ma-obu onye toboro nkume nkuku-ya,

7 Mbe kpakpando ututu nétiko nkpu onu, Umu Chineke nile we tisie nkpu onu ike?

8 Ma-obu onye ji ibo-onu-uzo mechibido oké osimiri, Mbe ¢ waputara dika agasi na 9 nési
n'akpa-nwa puta;

9 Mbe M'doro igwe-oji ka 0 buru uwe-ya, Na oké gchichiri ka o0 buru akwa-okiké-ya,

10 M'we kpawara ya 6kém, Tiye ihe-ntuchi na ibo-onu-uzo,

1 sj, Rue ebe a ka i gabia, ma i gaghi-agabiga ya; N'ebe a ka agakwusi kwa npako nke
ebili-miri-gi nile?

12 Site na nmalite ubochi-gi 0 di mbe i nyere ututu iwu, Me chi-gbubo ka o0 mara onodu-ya;
13 Ka o we jide akuku nile nke uwa aka, Ewe si nime ya rurupu ndi némebe iwu?

14 O nabanwe onwe-ya dka uro akara; Ha néguzo kwa onwe-ha dika uwe:

15 Anébochi kwa ihé-ha n'ebe ndi némebi iwu no, Ananyaji kwa ogwe-aka di elu.

16 | bawo n'ebe-nsuputa nile nke oké osimiri? Ma-obu i jeghariwo n'ebe michasiri emi nke
obu-miri?

17 Ekpugheworo gi onu-uzo-ama nile nke onwu? Ma-obu i nahu onu-uzo-ama nke onyinyo
onwu?

18 | ghotawo rue obosara uwa? Gosim, ma 0 buru na i nazuwo ya.

19 Ole ebe o di, bl uzo ebe-obibi ihé? Qchichiri kwa, ole ebe ¢ di, bl onodu-ya;

20 Nke i géwere ya je n'6ké-ala-ya, Nke i gaghota kwa uzo nile nke ulo-ya?

21 | mawo, n'ihi na mbe ahu ka anamu gi, Onu-ogugu ubochi-gi ri-kwa-ra nne!

22 1 pawo n'ulo-nkwakoba nile nke snow, Ma-obu i nahu ulo-nkwakoba nile nke aka-miri-
igwe,

23 Nke M'bochiworo nye mbe nkpa, Nye ubochi 0gu na agha?

24 Ole ebe o di, bl uzo ebe anékesa ihé, Ebe anabasa ifufe owuwa-anyanwu n'elu uwa?
25 Onye waworo uzo-miri nye iju-miri, Ma-obu uzo nye amuma nke ébé-elu-igwe;

26 |me ka miri zokwasi ala ebe 0 dighi onye o bula bi; Bl ozara madu nébighi nime ya;

27 Ime ka afo ju nkponkpo-ebe nke toboro n'efu; Na ime ka o pue, bu npuputa ohu nke



ahihia ndu?

28 Miri-ozuzo, 0 nwere nna? Ma-obu onye muworo nkpuru igirigi?

29 N'afo onye ka ice nési puta? Hoar-frost nke elu-igwe kwa, onye muworo ya?

30 N'ihe dika nkume ka miri nézobe onwe-ha, Iru obu-miri nararu kwa araru.

31 | nékekota iru-uto Pleiades, Ma-obu tosa ihe-odudo nile nke Orion?

32 ] néme ka Mazzaroth puta na mbe-ya? Ma-obu i nédu Bear na umu-ya?

33 I mawo ukpuru nile nke elu-igwe? Ma-obu i nédo ndozi-okwu-ya n‘'uwa?

34 1 néweli olu-gi elu rue igwe-oji, Ka njubiga miri we kpuchie gi?

35 | neézipu amuma, ka ha we je, Si kwa gi, Le ayi?

36 Onye tiyeworo amam-ihe n'akuku di nime? Ma-obu dnye nyeworo ako-na-uche nghota?
37 Onye nagu mbara-igwé onu site n'amam-ihe? Ma-obu onye natobo karama-akpukpo
nile nke elu-igwe ibapu miri-ha,

38 Mbe 4&ja nagho uro, Mbe okpurukpu-4ja nile narapara n'aru onwe-ha?

39 | nachuru nne-odum anu-ndobu? Ma-obu i néme ka afo-iri-nri umu-odum ju,

40 Mbe ha namakpu n'ebe-obibi-ha, Nodu kwa n'okwu-ohia iche anu?

41 Onye nédoziri ugolo-oma ihe-oriri-ya, Mbe umu-ya nétiku Chineke, Nawaghari
nénweghi ihe-oriri?

ISI 39

I mawo mbe ewu-ohia nke nkume di elu ji amu nwa? | nariba ama mbe nne-ele namuputa
nwa?

2 ] nagu onwa ha nozuru n'imu nwa onu? Ma-obu i mawo mbe ha ji amu nwa?

3 Ha néruru ala, muputa umu-ha, Tuzuga ihe-nbu-ha.

4 Aru nama umu-ha nma, ha nétolite n'ohia; Ha napu, ha adighi-alaghachikute kwa ha.

5 Onye zipuworo inyinya-ibu-ohia ka o nwere onwe-ya? Ma-obu dnye topuworo abu
inyinya-ibu-ohia?

6 Nke M'meworo ala ihe nadighi ka o buru ulo-ya, Me kwa ala bu nnti nnu ka o buru ebe-
obibi-ya.

7" Q nachi Uzl obodo ochi, O dighi-anu nbibo nke onye nachi madu n'ihe-ike.

8 Ebe-nleputa nke ugwu bu ebe 0 nazli onwe-ya, Akwukwo ndu o bula ka ¢ nacho.

9 Atu gékwe ibu oru-gi? Ma-obu 0 gano onodu-abali n‘akuku ebe i nazu anu-ulo-gi?

10 ] géji udo-ya libe atu n'ine-olu n'oba ala-ubi? Ma-obu 0 géso gi me ndagwurugwu ka ha
di lari?

1 | gatukwasi ya obi n'ihi na ike-ya riri nne? Ma-obu i garapuru ya ndobu i nadobu onwe-
gi n'olu?

12 | gekwere na ya, na 0 gébulata nkpuru-oghigha-gi, Chikota oka nke ebe-nzocha-oka-
gi?

13 Nku nke enyi-nnunu nanuri onu; Ma nku-ya na ablba-ya, ha di ebere?

14 N'ihi na 0 narapu akwa-ya n'ala, Néeme ka ha kpo oku n'elu 4ja,

15 O we chezo na ukwu gazopia ha, Ma-obu na anu-ohia gazokwasi ha ukwu.

16 O mewo umu-ya ihe-ike, dika agasi na ha abughi ihe o nwere: O bu n'efu ka ndobu o
nadobu onwe-ya n'olu bu, ma o tughi egwu;

17 N'ihi na Chineke emewo ya ka o chezo amam-ihe, O kéghi kwa ya 0ké nime nghota.



18 Na mbe o ji seti onwe-ya n'elu iba 0s0, O nachi inyinya, nachi kwa onye o nébu, ochi.
19 1 nénye inyinya idi-ike-ya? 1 néyikwasi olu-ya 0za néme nkpatu?

20 1 neme ya ka o kwua ntu dika igurube? Ebube nke imapu-imi-ya di oké ujo.

21 O nabo ukwu na ndagwurugwu, obi nato kwa ya uto n'ike-ya: O napu izute ihe-agha.
22 O nachi oké egwu ochi, ma o dighi-atu ujo; O dighi-esi kwa n'iru mma-agha chighari
azu.

23 Akpa-aka nekwu woghiri woghiri n'elu ya, Ya na obubu-amima nke ube, na arua.

24 Nime nmali-elu-ya na ime-nkpatu-ya o néloda ala; O dighi-ekwe kwa na 0 bu olu opi-
ike.

25 Mbe o bula opi-ike ji ada uda o si, Ehe! O bu kwa site n'ebe di anya ka 0 nanu isi agha,
Na ébé-elu-igwe, bl nbibo ndi-ochi-gha, na iti-nkpu.

26 Q bu site na nghota-gi ka ebé néfego n'elu, Basa kwa nki-ya n'ebe Ndida di?

27 O bu n'okwu-onu-gi ka ugo néfeli elu, Ma-obu me akwu-ya ka o di elu?

28 N'elu nkume di elu ka o nébi, no kwa onodu-abali, N'elu onu nkume di elu na ebe
ewusiri ike.

29 Site n'ebe ahu ka o nyoputaworo ihe-oriri; Anya-ya abua nési n'ebe di anya legide ya.

30 Umu-ya namicha kwa obara: Qzo, ebe ndi eburu ebu di, n'ebe ahu ka 0 no.

ISI 40

Jehova we za Job, si,

2 Onye nado aka na nti, o naluso Onye puru ime ihe nile 9gu? Onye nabara Chineke nba,
ya zaya.

3 Job we za Jehova, si,

4 Le, abum onye eleliworo; gini ka m'gazaghachi Gi? Atukwasiwom, akam, n‘'onum.

° Otu ubo ka m'kwuworo okwu, m'gaghi-aza kwa; E, ubo abua, ma m'gaghi-aza kwa 0zo.
6 Jehova we si n'oké ifufe za Job, si,

7 Biko, ke ihe-okiké n'ukwu-gi dika onye di ike: M'gaju gi, gi me kwa ka M'mara.

8 ] némebi kwa ikpém? | namam ikpe, ka i we buru onye ezi omume?

9 Ma-obu 0 bu ogwe-aka dika Chineke ka i nwere? O bu kwa olu dika Ya ka i g&ji ma dika
ébe-elu-igwe?

10 Biko, were nbili-elu na idi-elu cho onwe-gi nma; Were kwa ebube na ima-nma yikwasi
onwe-gi.

I Wusa nrubiga-6ké nke iwe-gi: Hu kwa onye-npako o bula, me ka o di ala.

12 Hu onye-npako 0 bula, me ka o ruru ala; Zopia kwa ndi némebi iwu n'onodu-ha.

13 Zobeko ha n'aja; Kechie iru-ha n'ebe zoro ezo.

14 Emesia Mu onwem gékele kwa gi, Si na aka-nri-gi nazoputa gi.

15 Biko, le otobo, nke M'kéworo gi na ya; O nata ahihia dika ehi.

16 Biko, le, ike-ya di n'Ukwu-ya, Ume-ya di kwa n'akwara nile nke afo-ya.

17 0O narogoba odudu-ya dika osisi cedar: Akpowo akwara utaku-ukwu-ya.

18 Qkpukpu-ya nile di ka ogidi ola nwere umi; Qgiriga-ya di ka nkporo igwe.

19 Ya onwe-ya bu nmalite uzo nile nke Chineke: Onye meworo ya néweta mma-agha-ya
nso.

20 N'ezie ihe-omume ka ugwu nébutere ya; Bl ebe anu-ohia nile négwuli egwa.



21 N'okpuru osisi lotus ka o nédina, N'ebe nzuzo nke ami, na apiti.
22 Osisi lotus né&ji hdo-ha bochie ya; Osisi willow nke miri-iyi di ya buruburu.

ya.
24 Angjide ya mbe o néle anya? Ma-gbu anéwere onya mapue imi-ya?

ISI 41

I géji nko-azu doro oké agu-iyi? Ma-obu i géji ndo biada ire-ya?

2 | getiye udo-ami n'imi-ya? Ma-obu i g&ji ngu igwe dupue aba-ya?

3 O gario gi otutu aririo-amara? Ma-obu ¢ gagwa gi okwu di nro?

4 O géso gi ba ndu? | géwere ya ka 0 buru orti rue mbe ebighi-ebi?

51 geji ya gwu egwu dika nnunu? Ma-gbu i géke ya abu nye umu-abogho-gi?

6 Otu ndi-azl, ha géji ya zu ahia? Ha géke ya n'etiti ndi-ahia?

7 1 géji igwe ebiri nkd maju akpukpo-aru-ya? Ma-obu i géji ube-azi maju isi-ya?

8 Tukwasi ya obu-aka-gi; Cheta agha, eme-kwa-la ya 0z0.

9 Le, nchere-ya bu ihe-ugha: Adighi-atuda madu obuna n'ile ya anya?

10 0O dighi onye di iré nke ikpote ya: Onye kwa bu onye ahu nke géguzo onwe-ya n'irum?
2 Onye buru uzo nyem, nke M'gakwughachi? Ihe o bula nke di n'okpuru elu-igwe nile,
nkem ka o bu.

12 M'gaghi-aba nkiti bayere ihe nile di ya n'aru, Ma-obu okwu nke idi-ike-ya, ma-obu ima-
nma nke odudo-n‘usoro-ya.

13 Onye kpugheworo iru uwe-ya? Onye gaba n'aba-ya apiajiri okptkpu abua?

14 Onye gémeghe uzo nke iru-ya? Ezé-ya di oké ujo buruburu.

15 Usoro nke ota azu-ya bu npako-ya, Ha bu ihe emechiri emechi dika agasi na eji ine-
akara siri ike mechi ya.

16 Dika otu si no ibe-ya nso, Ifufe adighi-aba n'etiti ha.

17 Anéme ka ot rapara n'aru nwa-nne-ya; Ha néjisi onwe-ha ike, agaghi-ekesa kwa ha.
18 |ze-uzere-ya néme ka ihé nébupu, Anya-ya abua di ka mbubere-anya nke chi-gbubo.
19 N'onu-ya ka oku-owa naputa, Icheku-oku néwepuga kwa onwe-ha.

20 N'oghere-imi-ya abua ka anwuru-oku naputa, Dika nke ite anafunwu oku na ami nére
ere.

21 |ku-ume-ya namunye icheku, Ire-oku nési kwa n'onu-ya puta.

22 N'olu-ya ka ike nwere onodu-ya, Q bu kwa n'iru ya ka obi-ilo-miri néte egwu.

23 |bewa uru anu-aru-ya rapara n'aru onwe-ha: O siri ike n'aru ya; agaghi-emeghari ya.
24 Obi-ya siri ike dika nkume; O si-kwa-ra ike dika nne-nkume-igwe-nri.

25 Mbe o nébuli onwe-ya ndi di ike natu ujo: Site n'imebi-obi ha nésihie uzo.

26 O buru na madu ewere mma-agha biakwasi ya, mma-agha ahu adighi-eguzosi ike; Ya
na ube, na aku, na uwe-agha.

27 O nagu igwe n'okporo-oka, Nagu kwa ola n'osisi rere ure.

28 Ak adighi-eme ka ¢ balaga: Nkume ébé abanweworo ya ahihia-oka.

29 Anagu ndele n'ahihia-oka: O nachi kwa nkpotu arua ochi.

30 Okpuru-ya di ka ejuju di nko: O nabasa dika ¢ bu ihe isucha oka n'elu apiti.

31 O néme miri di omimi ka 0 bo dika ite: O néme oké osimiri ka ¢ di ka manu-otite nési isi



uto.
32 O néme uzo ka 0 nénwuso ya; Madu géché na obu-miri nwere isi-awo.
33 Q dighi nke di ka ya n'elu 4ja uwa, Nke emeworo nénweghi ujo.

34 Ihe nile nke di elu ka 0 nahu: Ya onwe-ya bu eze anu-ohia nile di nganga.

ISI 42

Job we za Jehova, si,

2 Amawom na | puru ime ihe nile, Amawokwam na adighi-ebochi nzube o bula nke sitere
na Gi.

2 Onye bu onye a nke nézobe ndum-odu n'enweghi omuma-ihe? N'ihi ya ka m'gosiworo
ihe nke m'nadighi-aghota, Ihe dikaririm ebube, nke m'nadighi-amata.

4 Biko, nuru, mu onwem gékwu kwa; M'gaju Gi, Gi me kwa ka m'mara.

5 Site n'onunu nti ka m'nuru Gi; Ma ubu a anyam ahuwo Gi.

6 N'ihi nka ka m'naju onwem aju, we chégharia N'elu 4ja na ntu.

7 O rue, mbe Jehova gwasiri Job okwu ndia, na Jehova siri Elifaz, bt onye Timan, lwem di
oku megide gi, megide kwa ndi-eyi-gi abua: n'ihi na unu ekwughi ihe ziri ezi bayerem, dika
orum, bu Job, kwuworo.

8 Ma ubu a, chirinu n‘onwe-unu oke-ehi asa na ebulu asa, jekuru ortm, bd Job, surere
onwe-unu aja-nsure-oku; Job, ba orum, gékpe kwa ekpere bayere unu; n'ihi na n'ezie o bu
ya ka M'gahu iru-oma, ka M'ghara imeso unu dika nzuzu-unu si di; n'ihi na unu ekwughi
ihe ziri ezi bayerem, dika orum, bu Job, kwuru.

9 Elifaz, b onye Timan, na Bildad, b onye Shua, na Zofa, b onye Neama, we je, me
dika Jehova gwara ha: Jehova we hu Job iru-oma.

10 Jehova me-kwa-ra ka ndota-n'agha Job lata, mbe o kpere ekpere bayere ndi-eyi-ya:
Jehova we tukwasi n'ihe nile Job nwere okpukpu abua.

2 Umu-nne-ya ndikom nile, na umu-nne-ya ndinyom nile, na ndi nile mara ya na mbe
gara aga, we biakute ya, so ya rie nri n'ulo-ya: ha we gosi ya ebere ha ji n'aru ya, kasi kwa
ya obi bayere ihe 0jo ahu nile nke Jehova mere ka o biakwasi ya: ha we nye ya, nwoke o
bula otu iberibe ego, na nwoke o bula otu nba-aka ola-edo.

12 0z0, Jehova goziri ikpe-zu Job kari nmalite-ya, o0 we nwe or nni ewu na aturu na nnul
iri-na-ise, na nnu camel iri-na-ise, na nnu ehi ise ejikoro abua abua, na nnu nne-inyinya-
ibu abua na ogu iri.

13 O nwe-kwa-ra umu-ndikom asa na umu-ndinyom ato.

14 O we kpo aha nwayi mbu, Jemaima; na aha nwayi nke-abua, Kezaia; na aha nwayi
nke-ato, Keren-hapuk.

15 Ma ahughi ndinyom, mara nma dika umu-ndinyom Job n'ala ahu nile: nna-ha we nye ha
ihe-nketa n'etiti umu-nne-ha ndikom.

16 Job we di ndu mbe ihe a gasiri ogu aro asa, 0 we hu umu-ya, na umu umu-ya, b obo
ano.

17 Job we nwua, buru agadi, ubochi ndu-ya ju-kwa-ra ya afo.

